
BIOHONDAKINAREN TRATAMENDUA EGIN ETA KONPOSTA LORTZEKO 
ZERBITZUA ARAUTZEN DUEN ESPARRU AKORDIORAKO BALDINTZA 
ADMINISTRATIBO BEREZIEN AGIRIA. 
 
 
KARATULA 
 
1. Erakunde kontratatzailea eta Kontratazio Organoa: 
- Erakunde kontratatzailea: Gipuzkoako Hondakinen Kudeaketa, SA (GHK). 
- Kontratazio-organoa: GHKko Administrazio Kontseilua. 
 
2. GHKko kontratazio-profilaren kontsulta: 
Erakundearen webgunearen bitartez: https: www.ghksa.net. 
 
3. Esparru akordioaren lizitazio eta esleipenerako iragarkiak argitaratzeko 
gastuak: 
Esparru akordioa sinatzen duten enpresen kontura, erdibana. 
 
4. Esparru akordioan onartua izateko dokumentazioa aurkezteko lekua eta epea 
(*): 
- Dokumentazioa aurkezteko lekua: GHKko bulegoak (Ibaiondo Poligonoa 27, 3; 
Orbegozo eraikina; 20.120, Hernani). 
 
- Dokumentazioa aurkezteko epea: 60 egun natural, lizitazio-iragarkia DOUEn 
argitaratzen den egunetik aurrera. 
 
(*) Esparru akordioa onartzeko lehen fase honetan ez da eskaintzarik aurkeztu 
beharko, nahikoa izango da Baldintza Administratibo Berezien (BAB) Agiriko 11. 
baldintzan zehaztutako dokumentazioa aurkeztea. 
 
5. Esparru Akordioaren xedea: 
Esparru-akordioaren xedea da Gipuzkoa-mailan biohondakinaren tratamendu-
zerbitzua ematea.  
 
Ezaugarri teknikoen agirian zehaztu dira eman beharrezko zerbitzuaren ezaugarri eta 
baldintzak.   
 
6. Kontratazio-teknika: 
- Lehen fasea: prozedura irekiaren bitartez, Esparru Akordioan parte hartzea eskatu 
eta Baldintza Administratibo Berezien Agirian zehaztutako baldintzak betetzen 
dituzten enpresei Esparru Akordioa esleituko zaie. 
 
- Bigarren fasea: Esparru Akordioa sinatu ondoren, enpresa sinatzaileei kontsulta 
egingo zaie aldian behin, era horretan, eskaintza aurkeztu eta GHK-k bertatik 
eratorritako berariazko kontratuak eslei ditzan.  
 
7. Esparru Akordioaren eta berariazko kontratuen iraupena: 



 
 

- 2 - 

- Esparru-akordioa: hasiera batean, bi urtekoa izango da kontratuaren iraupena, hori 
sinatzen den momentutik aurrera; GHK-k beste bi urterako luzatu dezake, eta beraz, 
lau urteko iraupena izan dezake gehienez (hasierako epea eta luzapen posibleak 
kontuan hartuz). 
 
- Kontratuak: eskatzen den epearen araberako iraupena izango dute, sinatzen diren 
momentutik aurrera. 
 
8. Urteko zerbitzu estimatuak: 
GHKren kanpo-tratamendurako premiek gorabeherak eduki ditzakete, kalitatezko 
zatiki organikoaren gaikako bilketa-sistemak zenbat herritan aplikatzen diren eta 
tratamendurako planta propioak zein erritmoan eraikitzen diren baitira hori zehazteko 
faktore nagusiak. Hurrengo taulan ageri da Gipuzkoako gaikako hondakin-bilketako 
prognosia, "Plan Orokorreko Aurrerapen Dokumentua Garatzeko Estrategia 2008-
2016 - POADGE 2008+4" dokumentuaren arabera. 

 
  2013 2014 2015 
Urteko prognosia (Tn) 33.154 38.809 52.469 
Asteko prognosia (Tn) 637 746 1.009 

 
Aipatutako unitateak gutxi gorabeherakoak dira, eta inola ere ez dute zerbitzu edo 
gastu jakin baten konpromisoa sortzen GHKrentzat. GHK-k Esparru Akordioaren 
iraunaldian zehar adierazitako premien araberakoa izan beharko da tratatu 
beharreko biohondakinaren kopurua. 
 
9. Esparru Akordioaren eta kontratuen balio estimatua: 
- Esparru Akordioa: 840.000 euroko balio estimatua urteko, BEZik gabe; 3.360.000 
euroko balio estimatua guztira, BEZik gabe (hasierako bi urteko eperako eta luzapen 
posibleetarako estimatua, hau da, guztira lau urteko eperako). 
 
10. Esparru Akordioan onartua izateko hautapen kualitatiboko irizpidea 
(kaudimena): 
 
Esparru Akordioan onartuak izateko, lizitatzaileek dokumentazioa aurkeztu beharko 
dute honakoa frogatzeko:  
 
Kaudimen teknikoa:  
 

- LER 200108 kodeko hondakinak tratatzeko gaitasuna duela frogatzen duten 
baimen administratiboen dokumentazioa. 

- Europako Parlamentuaren eta Kontseiluaren 2002ko urriaren 3ko 1.774/2002 
(CE) Araudia, giza kontsumorako ez diren animalia-azpiproduktuentzako 
osasun-arau aplikagarriak xedatzen dituena, eta 1.528/2012 Errege Dekretua 
betetzen direla dioen aldeko txostenaren, , dokumentu-egiaztapena, dagokion 
administrazio-erakundeak igorritakoa. 

- Produktu Ongarrien Erregistroan izenda emanda egotearen dokumentu-
frogagiria (824/2005 Errege Dekretua eta dagozkion aldaketak).  

- Substratuei buruzko 865/2012 Errege Dekretuan, prozesuaren 
trazagarritasuna bermatzeko  zehaztutako baldintzak betetzeko kaudimena. 

- Astero gutxienez 20 tona biohondakin tratatzeko gaitasuna. 

- Prozesuan zehar sortzen den lixibiatua tratatzeko gaitasuna. 

Kaudimen ekonomikoa:  
 

- Lizitatzailearen erantzukizunezko aitorpena, 2011. urtean zehar emandako 
konpostatze edo biometanizazio tratamendu-zerbitzuen negozio-bolumenari 
buruz, gutxienez 200.000 euroko negozio-bolumena ziurtatu beharko da, 
BEZik gabe. 

 
- Azken hiru ekitaldietako egoera-balantzea, aurkeztu beharreko azkena 

2011koa delarik. Lizitatzailearen forma juridikoa edozein dela ere, 2011ko 
azken ekitaldiko balantzean, berezko funtsak haren kapital soziala edo 
hasierako kapitala baino apalagoak ez izatea eskatuko da. 

BIOHONDAKINAREN TRATAMENDUA EGIN ETA KONPOSTA LORTZEKO 

ZERBITZUA ARAUTZEN DUEN ESPARRU AKORDIORAKO BALDINTZA 

ADMINISTRATIBO BEREZIEN AGIRIA.  

1. KAPITULUA. XEDAPEN OROKORRAK. 

1. Xedea 

Esparru Akordioaren bitartez, hau lortu nahi da: 
 
Alde batetik, Gipuzkoak Hondakinen Kudeaketa SAUri (aurrerantzean, GHK)  
biohondakinen tratamendurako eta konposta lortzeko zerbitzuak eman diezaioketen 
enpresak hautatzea, agiri honetan eta ezaugarri teknikoen agirian zehaztutako 
baldintzetan.  
 
Bestetik, Esparru Akordiotik eratorritako kontratuen esleipen eta betearazpenerako 
baldintza orokorrak zehaztea. 
 
Prozedura ongi bereizitako bi fasetan dago antolatuta: 
 
Lehen fasean, Esparru Akordioan parte hartzea eska dezakete enpresek. GHK-k 
dagokion Esparru Akordioa sinatuko du onartutako lizitatzaileekin. 
 
Lehen fase horretan, enpresek ez dute eskaintzarik entregatu beharko, nahikoa 
izango da Baldintza Administratibo Berezien Agiri honetako 11. klausulan 
zehaztutako dokumentazioa aurkeztea. 
 
Bigarren fasean, Esparru Akordioa sinatu ondoren, kontratuen eskaintza egingo da. 
Horretarako, Esparru Akordioaren enpresa sinatzaile guztiei eskatu zaie zerbitzu 
zehatz bat emateko eskaintza aurkeztea. Oro har eskaintza onenei esleituko zaizkie 
zerbitzu-kontratuak, agiri honetako 16.3 klausulan xedatutako esleipen-irizpideen 
arabera. 
 
Esleitutako kontratuek iraupen jakin bat izango dute, eta beraz, Esparru Akordioaren 
iraunaldian zehar, prozedurako bigarren fase hau aldian behin errepikatuko da. GHK-
k zehaztutako biohondakin tratamendurako eta konposta lortzeko zerbitzua izango 
da kontratu bakoitzaren xedea.  

2. Erregimen juridikoa eta jurisdikzioa 

Osaketa, prestakuntza eta esleipenari dagokionez, Baldintza Administratibo Berezien 
Agiri honek (aurrerantzean, BABA) eta dagokion Ezaugarri teknikoen agiriak 
(aurrerantzean ETA) arautzen dute Esparru Akordio hau. 

Administrazio-baldintza berezien agiri honetan zein ezaugarri teknikoen agirian  ez 
aurreikusitako orori dagokionez,  GHK SAUren kontratazio-irizpideek arautuko dute 
Esparru Akordioa, eta berariazko araurik ez badago, azaroaren 14ko 3/2011 Errege 
Dekretu Legegileak, Sektore Publikoko Kontratuen Legearen Testu Bateratua 
onartzen duenak arautuko du; eta urriaren 12ko 1098/2001 Errege Dekretuak, Herri 
Administrazioen Kontratuen Legearen Erregelamendu Orokorra onartzen duenak 
xedatutakoa izango da aplikagarria, aurreko xedapenek zehaztutakoa eragozten ez 
badute. Halaber, administrazio-zuzenbideko gainerako arauak izango dira 
aplikagarriak, edo bestela zuzenbide pribatukoak, erakunde kontratatzailearen 
izaeraren arabera. 
 
Esparru Akordio honen eraginari, betearazpenari eta iraungitzeari dagokionez, 
Baldintza Administratiboen Agiria eta Ezaugarri teknikoen agiria izango dira 
aplikagarriak, eta horiek ez xedatutako kasuetan, kontratazio-irizpideak eta 
Zuzenbide pribatuko arauak izango dira aplikagarriak, agiri honetan Administrazio 
Publikoekiko kontratazio-araudiak aipatzen diren kasu zehatzetan izan ezik, horiek 
GHK-k eta esleipendunak modu librean onartu eta hitzartutakoak direla jotzen baita. 
 
Baldintza Administratibo Berezien Agiriak eta Ezaugarri teknikoen agirian kontratu 
izaera dute, eta beraz, Esparru Akordioa sinatzean, sinatzaileek bi agiri horiek ere 
sinatu beharko dituzte. 
 
Azaroaren 14ko 3/2011 Errege Dekretu Legegilea, Sektore Publikoko Kontratuen 
Legearen Testu Bateratua onartzen duena (aurrerantzean, SPKLTB), aplikagarria 
izango da soilik Baldintza Administratibo Berezien agiriak arau horri zehazki 
erreferentzia egiten dion guztian. 
 
Halaber, produktuaren izaera dela-eta aplikagarria den araudiak, hots, Ezaugarri 
teknikoen agiriak xedatutako araudiak ere arautzen du Esparru Akordioa. 
 
Esparru Akordio honen inguruan, eta oro har, kontratua prestatu eta esleitzeko 
faseetan, Administrazioarekiko Auzietarako Jurisdikzioak izango du edozein auzi 
ebazteko eskumena.  
 
Bestalde, ordena jurisdikzional zibilak izango du Esparru Akordioaren ondorio, 
betearazpen eta indargabetzearen inguruan sor daitezkeen auziak ebazteko 
eskumena. 
 
Esparru Akordioa oinarritzat hartuta esleitzen diren kontratuak prestatu eta esleitzeko 
orduan, Administrazio Baldintza Berezien Agiri honetan zein Ezaugarri teknikoen 
agirian xedatutakoaren arabera arautuko dira; bertan ez aurreikusitako orori 
dagokionez, GHK SAUren kontratazio-irizpideek arautuko dituzte, eta berariazko 
araurik ez badago, azaroaren 14ko 3/2011 Errege Dekretu Legegileak, Sektore 
Publikoko Kontratuen Legearen Testu Bateratua onartzen duenak arautuko du; eta 
urriaren 12ko 1098/2001 Errege Dekretuak, Herri Administrazioen Kontratuen 
Legearen Erregelamendu Orokorra onartzen duenak xedatutakoa izango da 
aplikagarria, aurreko xedapenek zehaztutakoa eragozten ez badute. Halaber, 

administrazio-zuzenbideko gainerako arauak izango dira aplikagarriak, edo bestela 
zuzenbide pribatukoak, erakunde kontratatzailearen izaeraren arabera. 
 
Horrez gain, sinatzen den Esparru Akordioak ere arautuko ditu kontratuak, baita 
horiek lizitatzeko, Gipuzkoako Hondakinen Kudeaketa SAk Esparru Akordioa sinatu 
duen enpresei egindako kontsultak ere. 
 
Ondorio eta indargabetzeari dagokionez, Baldintza Administratibo Berezien Agiri 
honek eta Ezaugarri teknikoen agiriak arautuko dituzte kontratuak, eta bi dokumentu 
horiek arautu gabeko kasuetan, zuzenbide pribatuko arauak aplikatuko dira. Halaber, 
sinatutako Esparru Akordioak, GHK-k egindako kontsultek, kontratistek aurkeztutako 
eskaintzek eta kontratuaren iraunaldian zehar sinatutako kontratuek ere arautuko 
dituzte kontratuak. 
 
Baldintza Administratibo Bereziak Sektore Publikoko Kontratuen Legearen Testu 
Bateratuari erreferentzia egiten dion esparruetan, arau hori izango da aplikagarria. 
 
Halaber, zerbitzuaren izaera dela-eta, zehazki, Ezaugarri teknikoen agirian 
zehaztutako araudia ere izango da aplikagarria kontratuetan. 
 
Ordena jurisdikzional zibilak izango du kontratuen prestakuntza, esleipen, ondorio, 
betearazpen eta iraungitzearen inguruan sor daitezkeen auziak ebazteko eskumena. 
Hala ere, aipatutako kontratuaren balio estimatua 400.000 eurokoa edo gehiagokoa 
izango balitz (BEZik gabe), jurisdikzioaren esparruan, Esparru Akordioaren 
prestakuntza eta esleipenerako baldintza honetan aurretik aurreikusitakoa izango da 
aplikagarria. 

3. Erakunde kontratatzailea eta Kontratazio Organoa 

Erakunde kontratatzailea Gipuzkoako Hondakinen Kudeaketa SAU sozietatea da, 
eta haren titularitatea Gipuzkoako Hondakinen Kontsortzioari dagokio. 
 
Esparru Akordioa sinatu eta hura oinarritzat hartuta sinatzen diren kontratuak 
esleitzeko organoa GHKko Administrazio Kontseilua izango da, eta aplikazio 
pribatuko eskubide-arauek xedatutakoaren arabera, kontratua dela-eta jarduketa 
zehatzak egiteko beharrezkoak diren pertsonei horretarako ahalmena emango die.  

4. Balio estimatua 

Esparru Akordioaren balio estimatu osoa Administrazio Baldintza Berezien Agiriko 
karatulako 9. puntuan ageri da zehaztuta; balio hori Sektore Publikoko Kontratuen 
Legearen Testu Bateratuko 88. artikuluan xedatutakoaren arabera kalkulatu da 
Esparru Akordioaren iraunaldi osorako, luzapen posibleak barne (hau da, guztira lau 
urterako). 

Baldintza Administratibo Berezien Agiriko karatulako 8. puntuan zehazten da datozen 
hiru urtetan tratatu beharreko biohondakin-kopurua. Aipatutako unitateak (tonak) 
gutxi gorabeherakoak dira, eta inola ere ez dute zerbitzu edo gastu jakin baten 
konpromisoa sortzen GHKrentzat. Azken finean, dagozkien kontratuen iraunaldian 
zehar, GHK-k dituen premien araberakoa izan beharko da tratatu beharreko 
biohondakinaren kopurua. GHKren benetako premiak direla-eta, estimatutako tona-
kopurua areagotu edo gutxitu behar bada, kontratatutako baldintzen arabera eman 
beharko du zerbitzua kontratistak, eta ezin izango du horregatik kalte-ordainik 
eskatu. Halaber, Baldintza Administratiboen Agirian zehaztutako baldintzetan ageri 
diren unitate-prezioak aplikatuko dira. 
 
Beraz, Esparru Akordioa gauzatzean, sor daitekeen benetako gastu globala haren 
iraunaldian zehar aldian behin esleitzen diren berariazko zerbitzu-kontratuak direla-
eta sortzen den gastu metatuaren araberakoa izango da; bestalde, kontratu horien 
iraunaldian, GHK-k, bere premien arabera, kontratistei ematen dizkien biohondakin-
kopuruaren araberakoa izango da zerbitzu-kontratu bakoitzeko gastu global eta 
erreala. 

5. Iraupena 

Esparru Akordioak bi urteko hasierako iraupena izango du, sinatzen den datatik 
aurrera; GHK-k beste bi urterako luzatu dezake, lau urteko iraupena izan dezake 
gehienez (hasierako epea eta luzapen posibleak kontuan hartuz). 
 
GHK-k alde bakarreko moduan erabakiko du kontratuak luzatu edo ez luzatzea, eta 
beraz, kontratua luzatzea erabakiko balu, kontratuaren hasierako epea edo indarrean 
dagoen luzapena amaitu baino hilabete bat lehenago jakinarazi beharko die erabakia 
Esparru Akordioko enpresari sinatzaileei, horretarako dagokion komunikazioa bidaliz. 
 
Esparru Akordioaren esparruan esleitzen diren kontratuek epe edo iraunaldi jakin bat 
izango dute, sinatzen diren datatik aurrera. 
 
Hurrengo kontratuak esleitzeko prozedura abian egon arren, edozein arrazoi dela-
eta, Esparru Akordioko esleipendunek eskaintzarik aurkezten ez badute, eskaintzek 
GHK-k egindako kontsultan adierazitako gehienezko unitate-prezioak gainditzen 
badituzte, edo aurkeztutako eskaintzak ez badira Esparru Akordioaren edo GHK-k 
bidalitako kontsultaren araberakoak, eta beraz, prozedura hutsik gelditu dela aitortu, 
eta zenbatekoaren arabera, dagokionera jo behar bada, GHK-k eskubidea izango du 
kontratuak behar bezainbat luzatzeko, hain zuzen ere, hurrengo kontratuak sinatzen 
diren arte. Beraz, era horretan, GHK-k kontratuak luzatuko lituzke, eta prezioak 
eguneratu egingo dira, Kontsumoko Prezioen Indizeak (KPI) berrikuspen-data 
aurreko hamabi hilabetetan zehar izandako portzentaje-aldaketaren arabera. 

6. Prozedura 

Esparru Akordioa prozedura ireki bitartez esleituko da, eta horren arabera, Baldintza 
Administratibo Berezien Agirian Esparru Akordioa onartzeko zehaztutako baldintzak 
betetzen dituzten lizitatzaileak hautatuko dira.  
 
Onartutako lizitatzaileekin Esparru Akordioa sinatu ondoren, biohondakinaren 
tratamendurako berariazko zerbitzu-kontratuen lizitazioari ekingo zaio. Horretarako, 
Esparru Akordioa sinatu duen enpresa bakoitzari kontsulta bat bidaliko zaio, horren 
bitartez, eskaintza bat aurkez dezan. Baldintza Administratibo Berezien Agiriko 16. 
baldintzako 3. atalean zehaztutako esleipen-irizpideen arabera, oro har eskaintza 
onena aurkezten duten lizitatzaileei esleituko zaizkie kontratuak. 
Esparru Akordioaren hasierako iraunaldia luzatzea adosten bada, aipatu berri dugun 
baldintza jarraituz esleituko dira hurrengo kontratuak, hau da, lehenengo kontratuak 
esleitu diren modu berean. 

7. Lagapena eta azpikontratazioa 

Esparru Akordio honetatik eta haren ondorioz esleitzen diren kontratuetatik 
sorrarazten diren eskubide eta obligazioak ezingo zaizkio hirugarren bati laga, 
betiere Baldintza Administratibo Berezien Agiriko 14. eta 26. klausuletan xedatutakoa 
eragotzi gabe. 
 
Azpikontratazioari dagokionez, kontratistak Sektore Publikoko Kontratuen Legearen 
Testu Bateratuko 227.2.e) artikuluan xedatutako mugara arte azpikontratatu ahal 
izango du, hau da, esleipen-zenbatekoaren % 60ra arte.  

8. Konfidentzialtasuna 

Esparru Akordioa sinatzean eta hori oinarritzat hartuta sinatzen diren kontratuak 
gauzatzean, eskuratu eta erabiltzen duten informazioaren isilpeko izaera errespetatu 
beharko dute enpresek, baldin eta Baldintza Administratiboen Agirian, Esparru 
Akordioa sinatzeko dokumentuan halakorik xedatzen bada, edo kontratuaren 
berezko izaera dela-eta, bertako informazioa isilpean mantendu behar bada. Isilpeko 
informazioari buruzko ezagutza duen momentutik aurrera, kontratistak bost urteko 
epean mantendu beharko du konfidentzialtasun-betebeharra. 
 
Bestalde, GHK-k ez du enpresariek emandako isilpeko informazioa zabalduko; 
zehazki, sekretu teknikoak edo komertzialak, edo dokumentazioan eta eskaintzetan 
zehaztutako isilpeko informazioak. Horretarako, Esparru Akordioan parte hartzeko 
dokumentazioan, edo kontratuak esleitzeko aurkezten duten eskaintzan, isilpeko 
izaera duen informazioaren zerrenda aurkeztu beharko dute enpresariek. 

2. KAPITULUA. ESPARRU AKORDIOA 

9. Esparru Akordioan onartua izateko baldintzak 

Esparru Akordioan onartuak izango dira pertsona fisiko edo juridikoak, bai 
espainiarrak bai atzerritarrak izan, baldin eta jarduteko gaitasun osoa badute, eta 
kontratatzeko debekuren batek eragiten ez badie, eta Baldintza Administratibo 
Berezien Agiriko karatulako 10. puntuan eta klausula honetan zehaztutakoaren 
arabera, hautapen-irizpide kualitatiboak (hots, kaudimen-baldintzak) betetzen 
dituztela frogatzen badute.  
 
Baldintza hau betetzen dela egiaztatzeko, Baldintza Administratibo Berezien Agiriko 
11. klausulak zehaztutako dokumentazioa aurkeztu beharko da. 
 
Kontratuaren xede biohondakin-tratamendu zerbitzua egiteko beharrezko enpresa-
gaitasun edo gaitasun profesionala izan beharko dute enpresa lizitatzaileek. 
 
Pertsona juridikoei ez zaie kontraturik esleituko, baldin eta estatutuen edo sorrerako 
araudiaren arabera berezko dituzten helburuak, xedea edo jarduera-esparrua 
zerbitzuaren xedea osatzen duen prestazioarekin bat ez badatoz. 
 
Espainiakoak ez diren Europar Batasuneko enpresek GHKrekin kontratatzeko 
gaitasuna izango dute, baldin eta enpresak ezarrita dauden estatuko legeen arabera 
dena delako zerbitzua gauzatzeko gaikuntza badute. Enpresa horien jatorrizko 
Estatuetako legediak lurralde honetan zerbitzuak emateko baimen berezi bat edo 
erakunde jakin bateko kide izatea eskatzen badu, baldintza hori betetzen dutela 
frogatu beharko dute lizitatzaileek. 
 
Europar Batasunetik kanpoko Estatuetako pertsona fisiko eta juridikoek jarduteko 
gaitasun osoa dutela frogatzeko aurkeztu beharreko dokumentazioaz gain, dagokion 
Estatuko Espainiako Diplomaziako Misioak edo enpresaren helbideari dagokion 
Kontsuletxeko Bulegoak egindako txostena aurkeztu beharko dute. 
 
Halaber, GHKrekin kontratuak egin ahal izango dituzte asmo horrekin aldi baterako 
elkartzen diren enpresaburuek ez dute eskritura publikorik egin beharko, harik eta 
Esparru Akordioa beren alde esleitzen den arte. Aldi baterako batasunean elkartuta 
parte hartu nahi duten enpresarien kasuan, kide bakoitzaren izen eta postuak, eta 
bakoitzaren partaidetza zehaztu beharko dira, eta Esparru Akordioaren esleipendun 
badira, baita aldi baterako enpresa-batasun gisa eratzeko konpromisoa hartzen 
dutela ere. 
 
Behin-behineko batasun batean parte hartu nahi duten enpresariak solidarioki 
behartuta geratuko dira; eta Esparru Akordioaren esleipendun suertatzen badira, 
batasunaren ahalorde edo ordezkari bakarra izendatu beharko dute, eta ahalorde 
horrek Esparru Akordioak, eta kontratuak, halakorik balego, sorrarazten dituen 
betebehar eta eskubide guztiak gauzatzeko beharrezko boterea izan beharko du, 

denak iraungi arte. Halaber, horrek ez du eragozten, zenbateko nahiko handiak 
kobratu eta ordaintzeko, botere edo administratzaile mankomunatuak sortzea. 
 
Behin-behineko enpresari-batasuna osatzen duten kideek agiri honetako atal 
honetan eta Baldintza Administratibo Berezien Agiriko 11. klausulan aipatzen den 
gaitasun eta kaudimena dutela frogatu beharko dute. Behin-behineko enpresa-
batasunak hura osatzen duten enpresari guztiak Esparru Akordioan sartzea eskatzen 
badu, enpresari horiek guztiek biohondakina tratatzeko baldintza teknikoak bete 
beharko dituzte.  
 
 
� Hautapen-irizpide kualitatiboa (kaudimena). 
 
Baldintza Administratibo Berezien Agiriko karatulan, 10. puntuan aipatzen den 
kaudimena dutela egiaztatu beharko dute enpresek. Baldintza Administratibo 
Berezien Agiriko 11. klausulan zehaztutako moduan egiaztatuko da kaudimena. 
 
Gainera, eskuratutako produktuaren higienizazioa justifikatu beharko dute enpresek, 
metodo hauetako baten bitartez:  
 
‐ Prozesu osoan zehar (hartzidura eta ontze-prozesuan) zein tratatu beharreko 

nahasketa osoan tenperatura-kontrola dagoela eta tenperatura hori 
automatikoki euskarri informatikoan edo paperean erregistratuta dagoela 
frogatuz.  

 
 
Behin-behineko enpresari-batasunen kasuan, partaide bakoitzak bere kaudimena 
frogatu beharko du Baldintza Administratibo Berezien Agiriko karatulako 10. puntuan 
eta 11. klausulan xedatutakoari jarraiki. Beraz, enpresa-batasunaren kaudimena 
zehazteko orduan, hura osatzen duten kide bakoitzak frogatutako baldintzak hartuko 
dira kontuan. 
 
Eskatutako kaudimena frogatzeko, beste erakundeen kaudimenean oinarritu nahi 
duten lizitatzaileek, erakunde horiekin duten harremanaren izaera juridikoa edozein 
dela ere, Notario aurrean egindako idatzia aurkeztu beharko da —Baldintza 
Administratibo Berezien Agiriari atxikitako eranskinetan ageri den ereduari jarraiki—, 
eta bertan, enpresa inplikatuek adierazi beharko dute lizitatzailea lehiatzen den 
lizitazioko baldintzen irismena ezagutzen dutela, eta bertan eskatzen den kaudimena 
betetzen dutela, hori frogatzen duen dokumentazioa aurkeztuz (Baldintza 
Administratibo Berezien Agiriko 11. klausulan aurreikusitako eran). Halaber, 
esleipendun suertatuz gero, kontratua gauzatzeko beharrezkoak diren bitartezko 
guztiak lizitatzailearen esku jartzeko borondate irmoa dutela adierazi beharko dute 
(Kode Zibileko 1.257,2. artikuluan xedatutakoa berariaz onartu beharko du, eta hori 
ordezkatu edo aldatzeko berariazko baimena eman beharko du GHK-k). Idatzi hori 
aurkeztean, GHK-k aipatutako konpromisoa onartuko du, baldin eta lizitatzaile hori 
esleipendun suertatzen bada. 

10. Publizitatea 
 
Esparru Akordio honen lizitazioa Europar Batasunaren Aldizkari Ofizialean, Estatuko 
Aldizkari Ofizialen, Gipuzkoako Aldizkari Ofizialean eta GHKko kontratazio-profilean 
argitaratuko da. 
 
Esparru Akordio honen esleipena Europar Batasunaren Aldizkari Ofizialean, Estatuko 
Aldizkari Ofizialen, Gipuzkoako Aldizkari Ofizialean eta GHKko kontratazio-profilean 
argitaratuko da. 
 
GHKren kontratatzaile-profila ikusteko, bere webgunera jo: http://www.ghksa.net. 
 
Iragarkiak argitaratzeko gastuak Esparru Akordioko enpresa sinatzaileen kontura 
izango dira, erdibana. 
 
11. Esparru Akordioa onartzeko dokumentazioa aurkezteko lekua eta epea, eta 
aurkeztu beharreko dokumentazioa 
 
Esparru Akordioan parte hartzeko dokumentazioa aurkeztean, lizitatzaileak Baldintza 
Administratibo Berezien Agiria eta Ezaugarri teknikoen agiria erabat eta inolako 
salbuespenik gabe onartzen dituela esan nahi du. 
 
Baldintza Administratibo Berezien Agiria eta Ezaugarri teknikoen agiria GHKren 
kontratatzaile-profilean ikus daitezke http://www.ghksa.net. 
 
Esparru Akordioan onartzeko prozeduran parte hartzeko, lizitatzaileek gutun-azal itxi 
bat aurkeztu beharko dute GHKren bulegoetan (Ibaiondo Poligonoa, 27,3.;  
Orbegozo eraikina. 20.120 Hernani), astelehenetik ostiralera, 09:00 eta 14:00 bitarte, 
GHKren kontratatzaile-profilean argitaratzen den iragarkian zehaztutako datara arte, 
betiere karatulako 4. oinarrian xedatutakoari jarraiki.  
 
Baldintza honetan zehaztutako dokumentazioa edukiko du gutun-azal horrek.  
 
Gutun-azalaren kanpoaldean informazio hau zehaztu beharko da: zein Esparru 
Akordiorako den, enpresaren izena, dokumentazioa sinatzen duen pertsonaren izen-
abizenak, telefono-zenbakia eta helbide elektronikoa. 
 
Gutun-azalaren barnealdean baldintza honetan aipatutako dokumentazioa sartu 
beharko da. 
 
Prozedurako lehen fase horretan ez da eskaintzarik aurkeztu beharko, baldintza 
honetan zehaztutako dokumentazioa bakarrik baizik. 
 
Dokumentazioa postaz bidaltzen bada, lizitatzaileak bidalketa-data justifikatu 
beharko du posta bulegoan, eta egun horretan bertan GHKri fax bidez (943 504 949 
zenbakira) jakinarazi beharko dio dokumentazioa postaz bidali diola, betiere 
dokumentazioa aurkezteko epearen azken eguna (eta ordua) baino lehen, noski.  

Bi baldintza horiek betetzen ez badira, dokumentazioa aipatutako data (eta ordua) 
baino geroago jasotzen bada, ez da onartuko. Hala eta guztiz ere, dokumentazioa 
aurkezteko epea amaitu eta hurrengo hamar egun naturalak igarotzen badira 
dokumentazioa jaso gabe, berau ez da inolaz ere onartuko. 
 
Lizitatzaileek dokumentazio hau igorri beharko dute gutun-azal barnean: 
 
1. Gutun-azalean doazen dokumentuen zerrenda. 
 
2. Partaidetza-eskaera, Baldintza Administratibo Berezien Agiriko 1. eranskineko 
ereduaren arabera beteta. 
 
3. Lizitatzaileak jarduteko gaitasuna duela frogatzen duten ziurtagiriak, eta 
beharrezkoa bada, ordezkagaitasunren frogagiriak ere aurkeztuko dira: 
 
- Pertsona juridikoak diren enpresariek jarduteko duten gaitasuna frogatzeko, 
osaketa-eskritura edo dokumentua, Estatutuak edo fundazio-egintza aurkeztu 
beharko dira: bertan enpresa horren jarduera arautzen duten xedapenak agertu 
beharko dira, eta enpresa hori, pertsona juridiko motaren arabera, Erregistro 
Publikoan behar bezala inskribatuta dagoela ere egiaztatuko da. 
 
- Espainiatik kanpoko enpresarien kasuan, Europar Batasuneko Estatu-kideetakoak 
badira, enpresaren Estatuko legediak xedatutakoaren arabera, dagokion 
Erregistroan inskribatuta dagoela egiaztatuz frogatuko da enpresarien jarduteko 
gaitasuna. Bestela, erkidegoko aplikazio-xedapenei jarraiki, ziurtagiri edo zinpeko 
aitorpen bat aurkeztuko dute. 
 
- Europar Batasunetik kanpoko Estatuetako pertsona fisiko eta juridikoek hornidura 
egiteko gaitasun osoa dutela frogatzeko aurkeztu beharreko dokumentazio gain, 
dagokion Estatuko Espainiako Diplomaziako Misioak edo enpresaren helbideari 
dagokion Kontsuletxeko Bulegoak egindako txostena aurkeztu beharko dute. 
 
- Pertsona fisiko diren enpresariek jarduteko gaitasuna dutela frogatzeko, Espainiako 
Nortasun Agiria edo dagokion Estatuko agiri baliokidea aurkeztuko dute.  
 
- Beste pertsona baten izenean proposamenak aurkeztu edo sinatzen dituzten 
pertsonek, Espainiako Nortasun Agiriaren kopia aurkeztuko dute, eta horretarako 
beharrezko boterea dutela frogatu beharko dute. Enpresa ordezkatua pertsona 
juridikoa balitz, ahalordeak Merkataritza Erroldan izena emana agertu beharko du, 
Merkataritza Erregistroaren Araudiak xedatutakoari jarraiki, hala eskatzen denean. 
 
- Aldi baterako batasunean elkartuta parte hartu nahi duten enpresarien kasuan, 
beren izen eta postuak, eta bakoitzaren partaidetza zehaztu beharko dituzte, eta 
Esparru Akordioaren esleipendun badira, baita aldi baterako enpresa-batasun gisa 
eratzeko konpromisoa hartzen dutela ere. Gainera, behin-behineko enpresari-

batasuna osatzen duten kideek agiri honetako atal honetan  aipatzen den gaitasun 
eta kaudimena dutela frogatu beharko dute. 
 
4. Sektore Publikoko Kontratuen Legearen Testu Bateratuko 60.1 artikuluan 
xedatutakoari jarraiki, lizitatzailea kontratatzeko debekuren batean ez dagoela dioen 
erantzukizunezko aitorpena, Baldintza Administratibo Berezien Agiriko 2. 
Eranskinean ageri den ereduaren arabera idatzita. 
 
5. Indarrean dagoen legediaren arabera, lizitatzaileak zerga betebeharra eta Gizarte 
Segurantzako betebeharrak egunean dituela frogatzen duen dokumentazioa.  
 
6. Lizitatzaileak Baldintza Administratibo Berezien Agiriko karatulako 10. puntuan eta 
9. klausulan zehaztutako kaudimen tekniko eta ekonomikoa dituela frogatzen duen 
dokumentazioa. 
 
6.1. Kaudimen teknikoa horrela frogatuko da:  
 
6.1.1 LER 200108 kodeko hondakinak tratatzeko gaitasuna duela frogatzen duten 
baimen administratiboen dokumentazioarekin. 

6.1.2 Europako Parlamentuaren eta Kontseiluaren 2002ko urriaren 3ko 1.774/2002 
(CE) Araudia, giza kontsumorako ez diren animalia-azpiproduktuentzako osasun-
arau aplikagarriak xedatzen dituena, eta 1.528/2012 Errege Dekretua betetzen direla 
dioen aldeko txostenaren, dagokion administrazio-erakundeak igorritakoaren, 
dokumentu-egiaztapenarekin. 

6.1.3. Produktu Ongarrien Erregistroan izenda emanda egotearen dokumentu-
frogagiriarekin (824/2005 Errege Dekretua eta dagozkion aldaketak).  

6.1.4 865/2012 Errege Dekretuan xedatutako baldintzak betetzen dituela dioen 
erantzukizunezko aitorpenarekin.  

6.1.5. Ezaugarri teknikoen agirian xedatutako baldintzen arabera, lizitatzaileak 
biohondakina tratatzeko gaitasuna duela frogatzen duen txosten teknikoa. Txostena 
Ezaugarri teknikoen agiriko  6. klausulan xedatutako edukiaren arabera idatzita egon 
beharko da.  
 
Eskuratutako produktuaren higienizazioa justifikatzeko moduko gaitasun teknikoa, 
metodo hauetako baten bitartez:  
 
‐ Prozesu osoan zehar (hartzidura eta ontze-prozesuan) zein tratatu beharreko 

nahasketa osoan tenperatura-kontrola dagoela eta tenperatura hori 
automatikoki euskarri informatikoan edo paperean erregistratuta dagoela 
frogatuz. 

 
6.1.6 Lizitatzailearen erantzukizunezko aitorpena, non astero gutxienez 20 tona 
biohondakin tratatzeko gaitasuna duela adierazten den. 

6.1.7. Prozesuan zehar sortzen den lixibiatua tratatzeko gaitasuna frogatzea. 

6.1.8. Kontratistaren betebeharra izango da kalitate-kontrolerako sistema bat 
aplikatuta edukitzea, era horretan, prozesu osoan zehar, trazabilitatea 
bermatzeko.  

 
 
6.2. Kaudimen ekonomikoa baliabide hauen bitartez frogatuko da: 
 
6.2.1. Lizitatzailearen erantzukizunezko aitorpena, 2011. urtean zehar emandako 
biohondakin tratamendu-zerbitzuen negozio-bolumenari buruz, BEZa kontuan hartu 
gabe; gutxienez 200.000 euroko negozio-bolumena ziurtatu beharko da, BEZa 
kontuan hartu gabe. 
 
6.2.2. Azken hiru ekitaldietako egoera-balantzea, aurkeztu beharreko azkena 
2011koa delarik. Lizitatzailearen forma juridikoa edozein dela ere, 2011ko azken 
ekitaldiko balantzean, berezko funtsak haren kapital soziala edo hasierako kapitala 
baino apalagoak ez izatea eskatuko da. 
 
Behin-behineko enpresari-batasunen kasuan, arestian aipatutakoaren arabera, 
partaide bakoitzak bere kaudimena frogatu beharko. Beraz, enpresa-batasunaren 
kaudimena zehazteko orduan, hura osatzen duten kide bakoitzak frogatutako 
baldintzak hartuko dira kontuan. 
 
7. Adierazpenen notario-akta, baldin eta lizitatzaileak, Esparru Akordioan onartua 
izateko eskatzen den kaudimena duela frogatzeko, beste erakundeen kaudimenean 
oinarritu nahi badu. Horretarako Baldintza Administratibo Berezien Agiriko 3. 
eranskina erabili beharko da. 
 
8. Ezaugarri teknikoen agiriko 7. klausulan xedatutakoari jarraiki, kontratuaren 
burutzeko eskuragarri dituen bitarteko pertsonal eta materialen adierazpena (bai 
berezkoak bai azpikontratatuak).  
 
Azpikontratazio-portzentajea zehaztu beharko du lizitazio-aurrekontuan, betiere Agiri 
honetako 7. klausulan xedatutako muga gainditu gabe. Azpikontratatzeko 
konpromisoa duen enpresa edo pertsonen zerrenda bat ere aurkeztu beharko du. 
 

9. Prebentzio Sistema (berezkoa edo kanpoko) eta Osasunaren Jagoletza Zerbitzu 
bat dituela frogatzen duen dokumentazioa. 

10. Eta, oro har, zerbitzuaren izaera dela-eta aplikagarria den beste edozein araudi 
betetzen dela frogatzen duen dokumentazioa. 

11. Atzerriko enpresek Espainiako edozein esparruko auzitegi eta epaimahaien 
jurisdikzioan jartzeko borondatea adierazten duen erantzukizunezko aitorpena 
aurkeztu beharko dute, era horretan, kontratua dela-eta sor daitezkeen zuzeneko 
edo zeharkako auziak jurisdikzio horren barne bideratzeko atzerriko lizitatzaileen 
kasuan, lizitatzaileari dagokion atzerriko jurisdikzioari uko eginez gainera. 
 
12. Zinpeko aitorpena: Gaur egun, tratamendu-plantetan baterako digestioa egiteko, 
aipatutakoak ez diren bestelako hondakinak erabiltzen badira, metal astunen 
edukiagatik edo bestelako osagai txarrengatik arriskutsuagoak izan daitezkeenak, 
eta beraz, lortzen den konpostaren kalitatea gutxitu badaiteke; esleipendunak 
zinpeko aitorpen bat aurkeztu beharko du, bertan hau adieraziz: data jakin batetik 
aurrera, arrisku handiagoa sor dezaketen materialak pulpean gehitzeari utziko zaiola, 
eta instalazioko elementu guztien erabateko garbiketa egingo dela, homologazio-
prozesuan azpiegitura hori onartua izan dadin. Hori guztia Ezaugarri teknikoen 
agiriko 5.2.1 oinarrian xedatutakoari jarraiki. 
 
13. Isilpekoa den informazioaren zerrenda, halakorik balego. 
 
Euskadiko Autonomia Erkidegoko Kontratisten Erregistro Ofizialean edo Estatutako 
Kontratisten eta Enpresa Sailkatuen Erregistro Ofizialean erregistratuta dauden 
lizitatzaileek Erregistro horretako letradun arduradunak igorritako izen-emate 
ziurtagiri baliodunaren kopia bat aurkeztu ahal izango dute, baldintza honetako 3, 4 
eta 5. puntuetan zehaztutako dokumentazioaren ordez. Ziurtagiriarekin batera, 
lizitatzailearen erantzukizunezko adierazpena aurkeztu beharko da, ziurtagirian ageri 
diren baldintzak aldatu ez direla esanez.  
 
GHK-k eskubidea dauka beharrezkoak jotzen dituen egiaztapen guztiak egiteko, eta 
bere ustez beharrezkoa den beste edozein dokumentazioa eskatzeko, hori guztia 
lizitatzaileek emandako informazioaren egiazkotasuna eta zehaztasuna egiaztatzeko, 
edo informazio horren edukia argitzeko, eta, batez ere, lizitazio honetako xede den 
biohondakin-tratamendua dela-eta, araudiak eskatzen dituen baldintzak betetzen 
direla egiaztatzeko.  

12. Dokumentazioa ireki eta Esparru Akordioa esleitzea  

Esparru Akordioan onartua izateko dokumentazioa aurkezteko epea amaitu ondoren, 
GHKko Kontratazio Mahaiak gutun-azalak irekiko ditu, eta aurkeztutako 
dokumentazioa kalifikatuko du. Aurkeztutako dokumentazioan zuzendu daitezkeen 
akatsak ageri badira, hiru laneguneko epea emango zaio lizitatzaileari, akats horiek 
zuzendu ditzan, zehaztutako epean hala egin ezean, prozesutik kanpo geratuko 
baita. 
 
Aurkeztutako dokumentazioa aztertu eta kalifikatu ondoren, eta Baldintza 
Administratibo Berezien Agirian xedatutakoa betetzen dela egiaztatu ondoren, 
GHKko Kontratazio Mahaiak Esparru Akordioaren esleipenaren txosten-
proposamena helaraziko dio Kontratazio Organoari, Baldintza Administratibo 

Berezien Agirian eta Ezaugarri teknikoen agirian xedatutako baldintza bete eta 
egiaztatu dituzten lizitatzaileen alde. 
 
Kontratazio Organoak, GHKko Kontratazio Mahaiaren txosten-proposamenaren 
arabera, Baldintza Administratibo Berezien Agirian xedatutako baldintza betetzen 
dituzten lizitatzaileen alde esleituko du Esparru Akordioa. 
 
Onartutako enpresa-kopuruaren arabera, Kontratazio Organoak esleipendun bati, 
edo esleipendun bat baino gehiagori esleituko die Esparru Akordioa. 
 
Baldintza Administratibo Berezien Agiriko 10. klausulan adierazitako 
komunikabideetan argitaratuko da esleipena, eta esleipendunei zein gainerako 
lizitatzaileei ere jakinaraziko zaie. 
 
Esparru Akordioaren esleipenaren inguruan, lizitatzaileek isilpeko informazio gisa 
sailkatutako informazioren bat badago, GHK-k informazio hori ez ematea erabaki 
dezake. 
 
Edonola ere, jasotako dokumentazioak ez baditu Baldintza Administratibo Berezien 
Agirian zehaztutako baldintzak betetzen, GHK-k eskubidea izango du, modu 
argudiatuan, esleipen-prozedura hutsik uzteko. 

13. Esparru Akordioa sinatzea 

Esparru Akordioa sinatu baino lehen, esleipendunek dokumentazio hau aurkeztu 
beharko dute: 
 
- Esparru akordioaren lizitazio eta esleipenaren iragarkiak argitaratzeko gastuetan, 
dagokien zatia ordaindu dutela frogatzen duen ordainagiria. 
 
- Behin-behineko enpresa-batasunen kasuan, hala legalki osatu izanaren ziurtagiria. 
Kasu horretan, behin-behineko batasun horretako ordezkari edo ahalorde bakarra 
izendatu beharko da, eta ahalorde horrek, Esparru Akordioa indarrean sartzen 
denetik amaitzen den arte, bertan eta bertatik eratorri daitezkeen kontratuetan 
xedatutako eskubide eta betebeharrak egiteko botere nahikoa izan beharko du. 
 
Esparru Akordioa dokumentu pribatu batean sinatuko da, Sektore Publikoko 
Kontratuen Legearen Testu Bateratuko 156.3 artikuluan xedatutako hamabost 
laneguneko epea igaro ondoren.  
 
Esparru Akordioa sinatzeko momentuan, esleipendunek Baldintza Administratibo 
Berezien Agiria eta Ezaugarri teknikoen agiria sinatu beharko dute. 
 
Baldintza Administratibo Berezien Agiria eta kontratu-dokumenturen bat ez badatoz 
bat, Baldintza Administratibo Berezien Agiria gailenduko da, Esparru Akordioko 
sinatzaileek beren gain hartu beharreko eskubide eta obligazioak ageri baitira bertan.  

Esleipendunari egozteko arrazoiak direla-eta, Esparru Akordioa sinatu ezin bada, 
GHK-k eskubidea izango du esleipendun horri dagokionez, Esparru Akordioa 
ezeztatzeko. Kasu horretan, kontratistak kalte-ordainak ordaindu beharko dizkio 
GHKri, arrazoi horregatik sortutako kalte eta galerengatik. 

14. Esparru Akordioa suntsiaraztea 

Esparru Akordioa suntsiarazteko arrazoiak izango dira Sektore Publikoko Kontratuen 
Legearen Testu Bateratuko 223. artikuluan xedatutakoak, ondorio hauetarako, 
bereziki aplikagarriak direnak, baita Baldintza Administratibo Berezien Agirian 
zehaztutakoak, eta oro har, Esparru Akordioan zehaztutako obligazioak ez betetzea, 
Kode Zibileko 1.124 artikuluan xedatutakoari jarraiki. 
 
Halaber, ondorio hauetarako, aplikagarria izango da Sektore Publikoko Kontratuen 
Legearen Testu Bateratuko 224. artikuluko 1 eta 2 atalak (lehen paragrafoa), zein 3, 
4 eta 5 atalak, eta 225. artikuluko 1 eta 3 atalak. 
 
Enpresariari egozteko arrazoiak direla-eta, Esparru Akordioa suntsiarazteak haren 
sinatzaileengan bakarrik izango du eragina, eta beraz, Esparru Akordioa sinatu duten 
gainerako enpresariei dagokienez, baldintza guztiekin indarrean jarraituko du 
Esparru Akordioak. 
 

3. KAPITULUA. ESPARRU AKORDIOAN OINARRITUTAKO KONTRATUAK 

15. Esparru Akordioa sinatzen duten enpresen eskubidea 

Esparru Akordioa sinatzen duten enpresek idatzizko kontsultak jasotzeko eskubidea 
izango dute, betiere Baldintza Administratibo Berezien Agirian zehaztutako eran, 
hala, kontratuen lizitazioan parte har dezaten. 

16. Kontratuen esleipen-prozedura 

16.1. GHKren kontsulta 
Esparru Akordioa sinatu duten enpresei dagokion tratamendu-zerbitzuari buruzko 
eskaintza aurkeztea eskatu ondoren, kontratuak esleituko dira. Horretarako, GHK-k 
enpresa bakoitzari kontsulta bat bidaliko dio postaz, eta kontsulta horrek eduki hau 
izango du: 
 
- Kontratuaren balio estimatua guztira, eta tratatu beharreko biohondakinaren kopuru 
estimatua. 
 
Unitate horiek zehazteak ez dio inolako gastu-konpromisorik sortuko GHKri, azken 
finean, dagokion kontratuaren iraunaldian zehar, GHK-k dituen premien araberakoa 
izango baita tratatu beharreko biohondakinaren kopurua. GHKren benetako premiak 

direla-eta, estimatutako unitate-kopurua areagotu edo gutxitu behar bada, 
kontratatutako baldintzen arabera eman beharko du zerbitzua kontratistak, eta ezin 
izango du horregatik kalte-ordainik eskatu. Halaber, kontratatutako unitate-prezioa 
izango da aplikagarria, Baldintza Administratibo Berezien Agirian zehaztutako 
baldintzetan. 
 
- Esparru Akordioa sinatu duen enpresarentzako biohondakin-tratamenduaren 
gehienezko lizitazio unitate-prezioa (50 €/t). 
 
Lizitatzaileek aurkezten duten eskaintza ekonomikoan, kontsultan zehaztutako 
gehienezko unitate-prezioa murriztu ahal izango dute. Ez da onartuko kontsultan 
zehaztutako gehienezko unitate-prezioa gainditzen duen eskaintzarik.  
 
- Dokumentazio osagarria eskatzeko azken eguna eta, beharrezkoa bada, 
dokumentu horiek lortzeko ordaindu beharreko diru-kopurua eta diru hori ordaintzeko 
modua. 
 
- Eskaintzak jasotzeko azken eguna, eskaintzak zein helbidera bidali behar diren, eta 
zein hizkuntzan edo hizkuntzatan idatzi behar diren. 
 
- Argitaratutako edozein lizitazio-iragarkiren erreferentzia. 
 
-  Eskaintzarekin batera aurkeztu beharreko dokumentazioa, halakorik aurkeztu 
behar bada. 
 
- Kontratuko xedeari lotutako esleipen-irizpideak (balio judizioen araberako 
irizpideak: tratamendu-prozesuaren eta baliabide mekanikoen kontrola, eta balorazio 
automatikoko irizpideak: plantaren edukiera, prozesu-epea, entregaren formatua, 
erosketa-prezioa eta zerbitzuaren prezioa zein iraunkortasuna). 
 
- Kontratuaren esleipen-irizpideei buruzko haztapen erlatiboa, edo irizpide horien 
garrantzi-ordena. 
  
- Esparru Akordioan zehaztu gabekoak ez diren baldintzei dagokienez, GHK-k horiek 
zehaztea eska dezake, baldin eta baldintza horiek zehaztean Esparru Akordioaren 
edukia aldatzen ez bada. 
 
 
16.2. Enpresek eskaintzak aurkeztea 
Kontsulta jaso ondoren, bertan adierazitako epearen barne, Esparru Akordioa sinatu 
duten enpresek beren eskaintzak aurkeztu beharko dituzte, bai eskuz bai postaz, 
GHKren bulegoetan (helbidea: Ibaiondo Poligonoa 17,3; Orbegozo Eraikina; 20.120 
Hernani). 
 
Eskaintza gutun-azal itxi batean aurkeztuko da, eta gutun-azal horrek eduki hau 
izango du: 
 



 
 

- 21 - 

1. Aurkeztutako dokumentuen aurkibidea. 
 
2. Dokumentazioa: 
 
- Enpresak Ogasunarekin eta Gizarte Segurantzarekin betebeharrak egunean dituela 
frogatzen duen dokumentazio eguneratua. 
 
- Enpresariak agiri honetako 9. klausulan adierazitako kaudimen tekniko eta 
ekonomikoa betetzen dituela frogatzen duen erantzukizunezko 
aitorpena/dokumentazio eguneratua. 
 
- Enpresak azpikontratatu nahi duen kontratu-zatia, haren irismena (GHK-k bidalitako 
kontsultan zehaztutako kontratuaren balio estimatuarekiko) eta lanak egiteko 
azpikontratatuko dituen enpresen izen ala profila —Baldintza Administratibo Berezien 
Agiriko karatulako 10. puntuan aipatutako hautapen-irizpide kualitatiboaren arabera 
zehaztutakoa—. 
 
3. Esleipen-irizpideak baloratzeko dokumentazioa: 
Esparru Akordioa sinatu den hornidura-zerbitzurako eskainitako unitate-prezioa (€/t) 
zehaztuko da. Ez da onartuko GHK-k egindako kontsultan zehaztutako gehienezko 
unitate-prezioa gainditzen duen unitate-preziorik proposatzen duen eskaintzarik. 
 
Eskaintzan zehaztutako unitate-prezioaren barne egongo da hau guztia: zerbitzuaren 
prezioa (mozkin industriala eta gastu orokorrak barne); zergak; BEZa ez da barne 
egongo; finantza-tasa eta gastuak; lizentziak eta baimenak; biohondakinaren 
biltegiratzea; eskuratzen den konposta kargatzea; karga eta deskarga egiteko 
bitartekoak; karga, garraio eta deskargarako bitartekoen garbiketa; aseguruak; 
bermea; dokumentazio guztia (ziurtagiriak eta abar); tratamenduak, probak, 
azterketak eta saiakerak; eta dagokion kontratua betearaztean sortzen diren 
bestelako gastuak. 
 
Eskaintzan zehaztutako unitate-prezioaren barne egongo da laguntza tekniko osoa, 
produktuaren etekinaren jarraipena eta optimizazioa egiteko gastuak (Ezaugarri 
teknikoen agirian eta enpresaren proposamen teknikoan bertan xedatutakoaren 
arabera), baita langileen gastuak ere (ordainsariak, joan-etorriak eta abar). 
 
4. Konfidentzialtasuna: 
Isilpekoa den informazioa zehaztuko da, halakorik balego. 
 
5. Proposamen teknikoa: 
Esparru Akordioa dela-eta aurkeztutako txosten teknikoarekiko berrikuntza edo 
aldaketak zehaztu beharko dira. 
 
Eskaintzan produktuaren etekinaren jarraipena eta optimizazioa egiteko zehaztutako 
laguntza teknikoa, modu xehatuan azalduta, Ezaugarri teknikoen agirian 
xedatutakoaren arabera. 

6. Esparru Akordioan zehaztu gabekoak ez diren eta GHK-k zehaztea eskatutako 
baldintzak, baldin eta baldintza horiek zehazteak Esparru Akordioaren edukia 
aldatzen ez badute. 
 
16.3. Balorazioa eta esleipena 
Dokumentazioa aurkezteko epea amaitu ondoren, GHKko Kontratazio Mahaiak 
gutun-azalak irekiko ditu. Baldintza honetako 16.2 ataleko 2. puntuan 
zehaztutakoaren arabera, aurkeztutako dokumentazioan zuzendu daitezkeen 
akatsak ageri badira, hiru laneguneko epea emango zaio lizitatzaileari, akats horiek 
zuzendu ditzan, zehaztutako epean hala egin ezean, prozesutik kanpo geratuko 
baita. 
 
Aipatutako dokumentazioa kalifikatu eta Baldintza Administratibo Berezien Agirian 
eskatzen dena betetzen dela egiaztatu ondoren, GHK-k eskaintzak baloratuko ditu, 
esleipen-irizpide hauen arabera: 
 
Oro har eskaintza onena, balorazio-irizpide hauen arabera: 
 
Proposamenek 100 puntu jasoko dituzte gehienez, honela banatuta: 

B. BALORAZIO AUTOMATIKOKO IRIZPIDEAK – 3. 
GUTUN-AZALA 

100 PUNTU 

B.1. PLANTAK GHKKO BIOHONDAKINAK JASO ETA 
TRATATZEKO DUEN GAITASUNA 

10 PUNTU 

B.2. PROZESU EPEA 10 PUNTU 

B.3. ENTREGA FORMATUA 6 PUNTU 

B.4. KONPOSTA EROSTEKO ESKAINITAKO 
PREZIOA 

6 PUNTU 

B.5. ESKAINTZA EKONOMIKOA ETA 
IRAUNKORTASUNA: ZERBITZUA EMATEKO 
PREZIOA 

68 PUNTU 

 

B. AUTOMATIKOKI BALORAGARRIAK DIREN IRIZPIDEAK: Guztira 100 puntu 

B.1. IRIZPIDEA.- PLANTAK GHKREN BIOHONDAKINAK JASOTZEKO DUEN 
GAITASUNA – 10 PUNTU GEHIENEZ 
 

Eskaintzailea astean GHK-k bidalitako zenbat biohondakin-tona jasotzeko gai den 
hartuko da kontuan, betiere eskaintzaileak PROZESU EPEA atalean zehaztutako 
epean biohondakin horri tratamendua emango zaiola bermatuz.  

Gaitasun hori eskaintzeko, Baldintza Administratibo Berezien Agiri honetako 6. 
eranskineko ereduaren arabera, erantzukizunezko aitorpena aurkeztu beharko du 
eskaintzaileak.  
 
Eskaintzaileak bere eskaintzan tratamendu-planta bat baino gehiago zehazten 
baititu, erantzukizunezko aitorpenean planta guztien gaitasun osoa zehazteaz gain, 
planta bakoitzaren gaitasuna zehaztu beharko da, xehatuta. Baloraziorako, gaitasun 
osoa hartuko da kontuan.  
 
Onartutako proposamenetako eskaintza ekonomikoen puntuazioak kalkulatzeko, P1 
(gaitasun maximoa, puntuazio maximoa) eta P2 (gaitasun minimoa, puntuazio 
minimoa) puntuek definitzen duten lerrozuzenean, puntu horiek mugatzen duten 
segmentuaren barruan, interpolazio lineala egingo da. 
 
Eskaintzetan "Gaitasuna" elementua konparatzeko, 6. eranskineko ereduan 
adierazitako asteroko gaitasuna besterik ez da kontuan hartuko. 
 
Aipatutako puntuak hauek dira: 

 
P1– Gaitasun handieneko eskaintzari dagokiona (gaitasun maximoa), berari 
emango zaion puntuazioarekin, 10 puntuko puntuazio maximoarekin, alegia. 
 
P2 - Eskatutako gutxieneko gaitasunari dagokiona (20 tona astean), horri 0 
puntuko puntuazioa emango zaiolarik. 
 

Ez da onartuko asteko 20 tona baino "Gaitasun" apalagoa zehazten duen 
eskaintzarik. 
 
Erantzukizunezko aitorpenean zehaztutako gaitasuna bat etorri behar da 
lizitatzaileak Esparru Akordiorako zehaztutako prozesuaren deskribapen 
teknikoarekin, baliabide materialen deskribapenarekin eta planten ezaugarriekin. 
Berariazko kontratuaren esleipenerako aurkeztutako informazioa ez badator bat 
Esparru Akordiorako aurkeztutako dokumentazioarekin, GHK-k eskubidea izango du 
eskaintza prozesutik at uzteko. 
 
 
B.2. IRIZPIDEA. PROZESU EPEA: GEHIENEZ 10 PUNTU. 
 
Prozesu Epea astetan neurtuta baloratuko da; hau da, biohondakinez betetako 
kamioia jasotzen den momentutik, Ezaugarri teknikoen agiriko 5.2. klausulan 
xedatutakoaren arabera, konpost bihurtzen den arte zenbat aste igarotzen diren. 
 
Eskaintzen artean "Prozesu Epea" elementuaren konparatzeko, lizitatzaileak 
Baldintza Administratibo Berezien Agiri honetako 6. eranskineko ereduaren arabera 
egindako aitorpenean zehaztutako «Prozesu Epea» hartuko da kontuan. 

Onartutako proposamenetako eskaintza ekonomikoen puntuazioak kalkulatzeko, P1 
(Prozesu Epe minimoa, puntuazio maximoa) eta P2 (Prozesu Epe maximoa, 
puntuazio minimoa) puntuek definitzen duten lerrozuzenean, puntu horiek mugatzen 
duten segmentuaren barruan, interpolazio lineala egingo da. 
 
 
Aipatutako puntuak hauek dira: 

 
P1– Denbora gutxieneko eskaintzari dagokiona (Denbora edo Epe minimoa), 
berari emango zaion puntuazioarekin, 10 puntuko puntuazio maximoarekin, 
alegia. 
 
P2– Denbora gehieneko eskaintzari dagokiona (Denbora edo Epe maximoa), 
0 puntuko puntuazioarekin. 
 

Erantzukizunezko aitorpenean zehaztutako Prozesu Epea bat etorri behar da 
lizitatzaileak Esparru Akordiorako zehaztutako prozesuaren deskribapen 
teknikoarekin, baliabide materialen deskribapenarekin eta planta-ezaugarriekin. Bat 
ez badatoz, GHK-k eskaintza prozesutik at utzi ahal izango du. 
 
21.2 klausulan xedatutakoa aplikatuz, GHK-k esleipendunari fakturatu beharreko 
gastuak kalkulatzeko elementua Prozesu Epea izango da.   
 
 
 
B.3. IRIZPIDEA. KONPOST AMAITUA ENTREGATZEKO FORMATUAK – 
GEHIENEZ 6 PUNTU  
 
Lizitatzaileak egindako erantzukizunezko aitorpenaren arabera, betiere 6. 
eranskineko ereduaren arabera idatzitakoa, konpost amaitua entregatzeko formatuei 
dagokienez, formula hau aplikatuko da: 
 

b.3.1. Konpost amaitua formatu ezberdineko zakuetan entregatzeko gaitasuna: 
Bai= 5 puntu ; Ez=0 puntu 

 
b.3.2. Konpost amaitua big-bagetan entregatzeko gaitasuna: Bai= 1 puntu ; Ez=0 
puntu 

 
 
Irizpide honetan, b.3.1 eta b.3.2. epigrafeetan lortutako puntuazioa izango da 
eskaintzaile bakoitzaren puntuazioa guztira. 
 
 
B.4. KONPOSTA EROSTEKO ESKAINITAKO PREZIOA – GEHIENEZ 6 PUNTU  

Konposta erosteko prezio gisa ulertuko da Baldintza Administratibo Berezien Agiri 
honetako 7. eranskinean ageri den ereduaren arabera egindako erantzukizunezko 
aitorpenean eskainitako prezioa.   
 
Onartutako proposamenetako eskaintza ekonomikoen puntuazioak kalkulatzeko, P1  
eta P2 puntuek definitzen duten lerrozuzenean, puntu horiek mugatzen duten 
segmentuaren barruan, interpolazio lineala egingo da, beraz: 
 
Aipatutako puntuak hauek dira: 
 

P1 - Eskaintza onena (alta maximoa), eskaintza horri gehienezko puntuazioa 
emango zaio, hau da Pmax puntuak (6 puntu). 
 
P2 - Lortutako konpostaren Lizitazio Prezio Tipoari dagokiona (5 euro tonako), 0 
puntu. 
 

Eskaintzetan “prezioa” baloratzeko, soilik bakoitzaren konpostaren erosketa-prezioa 
(BEZik gabe) hartuko da kontuan. 
 
Ez da onartuko 5 euroko Lizitazio Prezio Tipoa baino prezioa apalagoa zehazten 
duten eskaintzarik. 

 
 
 
 
B.5. IRIZPIDEA. PROPOSAMEN EKONOMIKOA – GEHIENEZ 68 PUNTU  
 
Garraio-gastuak GHKren kontura direnez, eta aldi berean, ingurumen-irizpidea da 
ibilgailuek distantzia luzetan joan-etorririk ez egitea, era horretan, garraiatzen den 
biohondakinean nahi ez diren hartzidurak ere ekiditen baitira. Beraz, biohondakina 
tratatzeko zerbitzu-prezioari buruzko proposamen ekonomikoa baloratzeko orduan, 
formula hau erabiliko da: 

Onartutako proposamenen eskaintza ekonomikoen puntuazioa kalkulatzeko orduan, 
eskainitako prezioa Distantzia Faktorearekin biderkatuko da.  
 
Puntuazio osoa kalkulatzeko: Prezioaren puntuazio x Distantziagatiko puntuazioa (K) 
 
Prezioaren puntuazioa kalkulatzeko, P1 eta P2 puntuek definitzen duten 
lerrozuzenean, interpolazio lineala egingo da, beraz: 

 
P1 = Prezio minimoa, 68 puntuko puntuazioa 
 
P2 = Lizitazio prezio tipoa (50 euro tonako), 0 puntuko puntuazioa.  
 

Eskaintzetan “prezioa” baloratzeko, soilik bakoitzaren Tratamendu Zerbitzu Prezioa 
(BEZik gabe) hartuko da kontuan. 

Prezioan lortutako puntuak K Distantzia Faktorearekin biderkatu/zuzenduko dira, K 
balio hau izanik: 
 
‐ K= 1, D (distantzia) 80 km baino gutxiago bada. 
‐ K= 0,75, D 80 km edo gehiago, baina 150 km baino gutxiago bada. 
‐ K= 0,50, D 150 km edo gehiago, baina 200 km baino gutxiago bada. 
‐ K= 0,25, D 200 km edo gehiago, baina 350 km baino gutxiago bada. 
‐ K= 0,15, D 2 350 km edo gehiago bada. 

 
Errepideko ibilgailu bidezko garraiorako benetako distantziak hartuko dira kontuan, 
errepide-mapetan neurtuko direnak. 
 
Ez da onartuko 50 euroko Lizitazio Prezio Tipoa baino prezio handiagoa zehazten 
duten eskaintzarik. 
 
Baja (B) gisa ulertzen da Lizitazio Prezio Tipoaren (50 euro) eta eskaintza 
ekonomikoaren arteko aldea, Lizitazio Prezio Tipoarekin zatituta. 
 
Neurriz kanpoko edo ezohizko eskaintzak 

Eskaintza bat neurriz kanpokotzat edo ezohikotzat joko da, baldin eta bere prezio-
proposameneko (B.5. irizpidea) beherapen portzentajeak % 15 baino gehiagoz 
gainditzen badu onartutako proposamen guztien beherapen-portzentajeen batez 
besteko aritmetikoa. 

Kontratu honen xedeari lotuta, neurriz kanpoko edo ezohiko eskaintzarik jasotzen 
bada, horiei uko egin baino lehen, hori aurkeztu duenari eskatuko zaio eskaintzaren 
osaketari buruz egokiak iruditzen zaizkion argibideak ematea idatziz; kontratazio 
Mahaiak, argibide horiek kontuan hartuta, eskaintza egiaztatuko du. Lizitatzaileek 
hiru eguneko (3) epea izango dute argibide-eskaera jasotzen duten momentutik 
aurrera, horiek idatziz bidaltzeko. 

Kontratazio Mahaiak justifikazio objektiboak kontuan hartu ahal izango ditu, 
esaterako, eraikuntza edo fabrikazio-metodoaren ekonomia, hautatutako irtenbide 
teknikoak edo kontratua betearazteko lizitatzaileak izan ditzakeen baldintza bereziki 
onuragarriak. 

Edonola ere, eskaintza oso merkeak aurkezten badira, lizitatzaileak emandako 
justifikazioaren arabera, GHK-k horiek ukatu ahal izango ditu. 

Arestian aipatutako irizpideen arabera, GHKko Kontratazio Mahaiak esleipenerako 
txosten-proposamen bat emango du, aurkeztutako proposamenak ordenatuko ditu, 
bakoitzak lortutako puntuazio osoaren arabera.    
 
Esleipenerako txosten-proposamena aztertu ondoren, eta enpresak eskaintzan 
zehaztutako biohondakinaren tratamendurako asteko gaitasunaren arabera, 

Kontratazio Organoak beharrezko kontratua edo kontratuak esleituko ditu, harik eta 
proposatutako eperako, estimatutako biohondakin-kopurua tratatzeko adinako 
esleipenak egin arte. Esleipendunei eta gainerako lizitatzaileei erabakiaren berri 
emango die Kontratazio Organoak.  Lizitatzaileek esleitutako kopurua kontratatu 
beharko dute, eskainitako asteko gaitasuna apalagoa izan arren.  
 
Kontratuen esleipenaren inguruan, enpresariek isilpeko informazio gisa sailkatutako 
informazioren bat badago, GHK-k informazio hori ez ematea erabaki dezake. 
 
Edozein arrazoi dela-eta, Esparru Akordioa sinatzen duten enpresariek eskaintzarik 
aurkezten ez badute, horiek kontsultan aipatutako gehienezko unitate-prezioen 
azpitik badaude, edo eskaintzak ez badira Esparru Akordioan zein kontsultan 
zehaztutako irizpideen araberakoak, dagokion kontratua esleitzeko hasitako 
prozedura hutsik utziko da, eta dagokion kontratura joko da, zenbatekoaren arabera. 
Beraz, kontratu zehatzari dagokionez, Esparru Akordioan aurreikusitakoa baliogabe 
geratuko da. Kasu horretan, Baldintza Administratibo Berezien Agiriko 5. baldintzako 
azken paragrafoan xedatutakoa izango da aplikagarria. 

17. Kontratuak formalizatzea. 

Dagokion kontratua sinatu baino lehen, esleipendunek dokumentazio hau aurkeztu 
beharko dute: 
 
- Baldintza Administratibo Berezien Agiri honetako 18. klausulan xedatutako behin 
betiko bermea osatu duela frogatzen duen ziurtagiria. 
 
- Aseguru-polizak, Baldintza Administratibo Berezien Agiri honetako 19. baldintzan 
eta 5. eranskinean xedatutakoaren arabera. 
 
Kontratua dokumentu pribatu batean formalizatuko da, esleipenaren jakinarazpena 
egin eta hamabost laneguneko epea igaro ondoren. 
 
Formalizatzen den kontratuarekin batera, kontratu-izaera izango dute Baldintza 
Administratibo Berezien Agiriak, Ezaugarri teknikoen agiriak, sinatutako Esparru 
Akordioak, GHK-k egindako kontsultak, eta esleipendunak aurkeztutako eskaintzak.  
 
Esleipendunari egotzitako arrazoiak direla-eta, ezin bada dagokion kontratua 
formalizatu, GHK-k kontratua iraungi ahal izango du, eta kasu horretan, Baldintza 
Administratibo Berezien Agiriko 26. baldintzan aurreikusitakoa izango da aplikagarria. 

18. Behin betiko bermea 

Kontratua sinatu baino lehen, esleipendunak, esleitu zaion kontratu bakoitzeko, 
behin betiko bermea osatu beharko du, kontratuaren balio estimatuaren % 5eko 
balioarena (BEZik gabe). 

Sektore Publikoko Kontratazioei Buruzko Testu Bategineko 96. artikuluan xedatutako 
edozein bitartekoren bidez osatu ahal izango da berme hori, kasu honetan, zehazki 
aplikagarria baita xedapen hori. 
 
Berme modua osatzen bada, Baldintza Administratibo Berezien Agiri honetako 6. 
eranskinean ageri den ereduaren araberakoa izango da. 
 
Dagokion kontratuaren iraunaldia amaitu eta kontratua ongi bete ondoren, bermea 
itzuli edo ezeztatu egingo da. 
 
Halaber, kontratistari egoztekoak ez diren arrazoiak direla-eta, kontratua 
baliogabetzen bada, bermea itzuli edo ezeztatu egingo da. 
 
Berme horretan kontratistari egozten zaizkion zigor edo kalte-ordainak aplikatzen 
badira, bereziki Baldintza Administratibo Berezien Agiriko 24. baldintzan 
aurreikusitakoak, kontratistak dagokion zenbatekoarekin berrezarri edo areagotu 
egin beharko du bermea, GHK-k horretarako zehaztutako epean, hala egiten ez 
badu, kontratua baliogabe uzteko arrazoia izan baitaiteke (Baldintza Administratibo 
Berezien Agiriko 26. baldintzako xedapenen arabera). 
 
Baldintza honetan aurreikusi gabeko egoeretan, zehazki aplikagarria izango da 
Sektore Publikoko Kontratazioei Buruzko Testu Bategineko 95. artikuluan eta 
hurrengoetan xedatutakoa. 

19. Aseguruak 

Kontratua sinatu baino lehen, Baldintza Administratibo Berezien Agiriko 5. 
eranskinean xedatutako aseguru-polizak aurkeztu beharko ditu esleipendunak. 
 
Beharrezko polizak kontratatzeak ez ditu kontratistak gainerako kontratu-
estipulazioen ondorioz bere gain hartu dituen betebehar eta erantzukizunak 
mugatuko. 
 
Kontratua betearaztean, GHK-k eskatutako polizen dokumentazioa aurkeztea eska 
diezaioke kontratistari, edo poliza horien kopia bat entregatzea, baita dagozkion 
primen ordainketa-betebeharrak betetzen dituela frogatzea eskatzea ere. 
 
Kontratistari egotzitako arrazoiak direla-eta, honek ez badu aseguru-polizak eduki eta 
kontratuaren iraunaldian zehar horiek mantentzeko obligazioa betetzen, GHK-k 
kontratua suntsi dezake, Baldintza Administratibo Berezien Agiriko 26. baldintzan 
xedatutako baldintzetan. 

20. Kontratuak gauzatzea 

Kontratu bakoitza beren klausulei, Baldintza Administratibo Berezien Agiriari, 
Ezaugarri teknikoen agiriari, Esparru Akordioari, GHKren kontsultari, 

esleipendunaren eskaintzari eta, kontratuaren interpretazio teknikoa egitean, GHK-k 
kontratistari emandako jarraibideen eta produktuaren aplikazio-araudiaren arabera 
gauzatuko da. 
 
Kontratisten arriskuz eta menturaz gauzatuko dira kontratuak. 
 
Edozein momentutan eta edozein bitarteko erabilita, GHK-k kontratuaren xedapenak 
behar bezala betetzen direla, eta horretarako lanak modu egokian egiten direla 
kontrolatu, egiaztatu eta ikuskatu ahal izango du. 
 
Kontratistaren kontura joango dira kontratatutako zerbitzuaren kalitatea bermatzeko 
egin beharreko gastu guztiak, baita tratamenduan zehar espero ez diren etenak 
egitean edo bestelako ezinbesteko edo ezusteko egoeren ondorioz sortzen direnak 
ere. Hori guztia GHKrentzako kostu gehigarririk gabe. 
 
Kontratistak ezingo du kontratua esleitzean zehaztutakoak ez diren beste baldintza 
batzuk aplikatu zerbitzua ematean, edo ezingo ditu Baldintza Administrazio Berezien 
Agirian, Ezaugarri teknikoen agirian, Esparru Akordioan edo beste edozein kontratu-
dokumentuan zehaztutako baldintzen aurka doazen baldintza aplikatu bere 
zerbitzuan. Kontratuaren iraunaldian zehar, edozein momentutan, GHK-k 
segurtasunaren esparruan indarrean dagoen araudia betetzen dutela frogatzen duen 
dokumentazioa eska diezaieke kontratistei (produktuaren garraiorena barne), edo 
tratamendu-plantek beharrezko baimenak dituztela frogatzen duen dokumentazioa 
eska diezaieke kontratistei. Kontratistak eskakizun horiek betetzen ez baditu, 
zerbitzuaren izaera dela-eta aplikagarria den beste edozein araudi betetzen ez badu, 
edo eskatutako dokumentazioa aurkezten ez badu, GHK-k kontratu hori suntsiarazi 
ahal izango du, Baldintza Administratibo Berezien Agiriko 26. baldintzan 
xedatutakoari jarraiki. 
 
Kontratistaren kontura izango dira zerbitzua emateko beharrezkoak diren lizentzia 
eta baimen guztiak. Horiek eskatu eta lortzea kontratistaren bakarrik dagozkion 
ardurak izango dira, baita lizentzia zein baimen horiek lortzeko baimenak betetzea 
eta horiek eskuratzeko gastuak ordaintzea ere. 
 
Dagokion kontratuaren xede diren prestazioak emateko kontratatzen dituen langileei 
dagokienez, Gizarte Segurantzaren esparruan, lan-arriskuen prebentzioaren 
esparruan eta segurtasun-arauen esparruan, indarrean dauden arau eta xedapenak 
bete beharko ditu kontratistak.  

21. Prezioa zehaztu eta ordaintzea 

 
21.1.- KONTRATISTAREN ORDAINSARIA. 
 
Enpresa esleipendunak hileko faktura aurkeztu ondoren, tratatzeko emandako tona-
kopuruaren % 50ari dagokion ordainketa egingo du kontura GHK-k. Gainerako % 

50aren eta lehen zatiaren behin betiko ordainketa egingo da, kontratistak honako bi 
baldintzak betetzen dituenean: 
 
- Biohondakinaren tratamenduaren emaitzak kontratuan eta gainerako dokumentu 
aplikagarrietan zehaztutako baldintzak betetzen dituenean.  
 
- Baldintza Administratibo Berezien Agiriko 25. baldintzan xedatutakoari jarraiki, hala 
entregatutako produktuak GHKren onespena jasotzen duenean. 
 
Kontratistari ordaindu beharreko prezioa kalkulatzeko, hark eskainitako unitate-
prezioa (€/t) tratatutako tona-kopuruari aplikatzen zaio, GHKren onespenarekin eta 
Ezaugarri teknikoen agirian zehaztutako baldintzen arabera. 
 
Kontratistak eskainitako unitate-prezioa (€/t) ez da aldatuko kontratuaren iraunaldi 
osoan zehar, berdin dio zenbat biohondakin entregatzen duen GHK-k dagokion 
kontratuaren iraunaldian zehar, betiere Baldintza Administratiboen Agiriko 5. 
baldintzako azken paragrafoan xedatutakoa eragotzi gabe. 
 

Fakturazioa hilero egingo da, hilabetean zehar helmuga-plantan deskargatutako 
tona-kopuru osoa zehaztuz. Horretarako, bidaia bakoitzean, kamioia bi aldiz pisatuko 
da: lehenengo zama deskargatu baino lehen, eta gero, kamioia deskargatu ondoren, 
era horretan, fakturatu beharreko tona-kopurua zehazteko, bi pisaldien arteko aldea 
hartuko baita kontuan.  Esleipendunak helmuga-plantako baskularen tiketen kopiak 
aurkeztuko dizkio GHKri, garraiolariak sinatuta.  

GHK-k bideratuko ditu ordainketak, oro har, banku transferentzia bidez, non eta 
kontratistaren eskariz GHK-k beste ordainketa bide bat gaitzea erabakitzen ez duen. 

Fakturak ordaintzeko epe orokorra berrogei egunekoa izango da, faktura igortzen 
den datatik aurrera kontatuta. Fakturatutako hilabeteko azken eguna izango da beti 
fakturaren data, eta hori igorri eta gehienez zazpi eguneko epean bidali beharko zaio 
GHKri. 

GHK-k faktura aldez aurretik onartzen ez badu, ez da ordainketarik egingo. 

Prezioak ez dira berrikusiko, baldin eta Baldintza Administratiboen Agiriko 5. 
klausulako azken paragrafoan zehaztutako egoerak sortzen ez badira. 
 
 
21.2. KONTRATISTAK KONPOSTA EROSTEA 
 
Kontratistak «Prozesu Epe» gisa eskainitako epea igaro ondoren, GHK-k bi aukera 
hauetako bat hautatu ahal izango du: 

‐ Epe horretan zehar ekoitzitako  «Konpost-tona kopuruaren» zati bat edo kopuru 
osoa erretiratzea: kasu horretan, konposta ibilgailuetan kargatzeko lana 
kontratistaren kontura izango da, eta garraioa, berriz, GHKren kontura. 

  
‐ Epe horretan zehar ekoitzitako «Konpost-tona kopuruaren» zati bat edo kopuru 

osoa ez erretiratzea: kasu horretan, «Konpost-tonako eskainitako prezioa» bider 
«Konpost-tona kopurua» eragiketa egitean lortzen den emaitza ordaindu 
beharko dio kontratistak GHKri. 

 
Klausula hori dagokionez, konpost-tona kopurua kalkulatzeko, «Prozesu epean 
zehar» GHK-k kontratistari bidalitako tona-kopurua bider 0,25 egitean lortzen den 
emaitza izango da «Konpost-tona kopurua».  

22. Kontratistaren erantzukizuna 

Kontratuaren iraunaldian zehar, biohondakinaren tratamenduan zehar sor daitezkeen 
akats edo hutsen arduraduna izango da kontratista, eta edonola ere, Baldintza 
Administratiboen Agiriko 25. baldintzan berme-epeari buruzko xedatutakoari jarraiki, 
konposta entregatu arte izango da arduraduna kontratista. 
 
Halaber, kontratistaren ardura izango da ematen zuen zerbitzuan aplikagarria den 
araudia betetzea.  
 
Kontratistaren betebeharra izango da kontratua gauzatzeko egin beharrekoen 
ondorioz hirugarren batzuei eragindako kalte eta galera guztien kalte-ordaina 
ematea. Baldin eta kalte eta galera horiek GHK-k emandako agindu baten —idatziz 
baieztatuta— berehalako ondorio zuzen gisa sortutakoak badira, GHK izango da 
erantzule, legeetan aipatutako mugen barruan. 
 
Kontratistak, kontratuko xede diren lanek sortzen dituzten arriskuen aurrean, bere 
langileen (bai berezkoak bai azpikontratatuak izan) lan-arrisku, segurtasun eta 
babeserako beharrezko prebentzio-neurriak hartuko ditu. Kontratistaren betebeharra 
izango da langileek (bai berezkoak bai azpikontratatuak izan), kontratu hau 
gauzatzean izan ditzaketen kalte eta galerengatiko kalte-ordain guztiak ordaintzea. 
 
Kontratista izango da langileekiko obligazioak betetzen direla bermatzen duen 
erantzule eta arduradun bakarra, bai berezko langileak edo azpikontratatutako 
langileak izan. Beraz, langile horiek sortutako edozein gizarte- edo lan-gastu 
kontratistak ordaindu beharko ditu. GHK ez da inola ere kontratistak pertsonekiko 
dituen betebeharren erantzule eta arduraduna izango. 
Kontratista izango da kontratua gauzatzeko lan egiten duten langileek, bai berezkoak 
bai azpikontratatuak izan, izan ditzaketen arrisku edo aurkez ditzaketen 
erreklamazioen (judizialak edo ez-judizialak) erantzule bakarra. 

Aipatu berri diren betebeharrak direla-eta, GHK-k diru-kopururen bat ordaindu behar 
badu, kontratistak kontzeptu horrengatik kalte-ordaina ordainduko dio, ordainketa 
hori ebazpen judizial edo administratibo bitartez derrigortu arren. 
 
Baldintza honetan aurreikusitakoak ez du legez bidezkoak diren beste edozein 
erantzukizun eragozten. 

23. Kontratistaren betebeharrak 

Kontratistaren betebeharrak izango dira honako hauek: 
 
1. Biohondakina jasotzea, hari tratamendua ematea, eta beharrezkoa bada, 
konposta entregatzea, betiere esleitutako eskaintzan eta Ezaugarri teknikoen agirian 
zehaztutako epean. 
 
2. Biohondakinari tratamendua emateko jarduerarako beharrezkoak diren lizentzia 
eta baimen guztiak lortu eta indarrean edukitzea.  
 
3. Kontratuaren iraunaldian zehar, Ezaugarri teknikoen agirian xedatutako 
baldintzetan biohondakinari tratamendua eman eta konposta eskuratzeko prozesuan 
zehar aplikagarriak diren xedapenak betetzea, eta oro har, horrelako zerbitzu batean 
aplikagarria den edozein araudi betetzea. 
 
4. Lan-arrisku, segurtasun eta osasunaren prebentzio-araudia betetzea. 
 
5. Abenduaren 13ko 15/1999 Lege Organikoa, Datu Pertsonalak Babesteari 
buruzkoa, eta haren garapen-xedapenek xedatutako betebeharrak betetzea. 
 
6. Behin betiko bermea osatzea, Baldintza Administratiboen Agiriko 18. klausulan 
xedatutakoari jarraiki. 
 
7. Aseguru-polizak kontratatu eta horiek mantentzea dagokion kontratuaren iraunaldi 
osoan zehar, Baldintza Administratiboen Agiriko 19. klausulan eta 5. eranskinean 
xedatutakoari jarraiki. 
 
8. Baldintza Administratiboen Agirian edo Ezaugarri teknikoen agirian xedatutako 
beste edozein betebehar betetzea. 
 
Kontratistari egotzitako arrazoiak direla-eta, honek 1, 2, 3, 4 edo 7. zenbakidun 
obligazioak betetzen ez baditu, GHK-k kontratua baliogabetu ahal izango du, 
Baldintza Administratiboen Agiriko 26. klausulan xedatutako baldintzetan, betiere 
Baldintza Administratiboen Agiriko 24. klausulan xedatutako zigorren aplikazioa 
eragotzi gabe. 
 



 
 

- 33 - 

24. Zigorrak 

24.1 Atzerapenagatiko zigorrak 
Kontratistak, berari egotz dakizkioken arrazoiak direla-eta, eskaintzan konposta 
entregatzeko epean zehaztutako gehienezko epea (prozesu epea) betetzen ez badu, 
GHk-k bi aukera izango ditu: Baldintza Administratibo Berezien Agiriko 26. klausulan 
xedatutako baldintzetan kontratua suntsiaraztea; edo kontratua gauzatzen jarraitzea, 
bigarren kasu horretan, berandutzeagatik, eguneko 300 euroko zigorra sortuko 
litzateke GHKren alde. 
 
Kontratuarekin aurrera jarraitzea erabaki arren, berandutzeagatik edo gauzak gaizki 
egiteagatik kontratatua betetzen ez den bitartean, GHK-k arestian aipatutako 
arrazoiak direla-eta, edozein momentutan kontratua suntsiaraztea erabaki dezake. 
 
 
24.2. Gauzak gaizki egiteagatiko zigorrak 
Kontratistak, berari egotz dakizkioken arrazoiak direla-eta, konposta gaizki egiten 
badu, hau da, konpostak ez baditu Ezaugarri teknikoen agirian edo araudi 
aplikagarrian xedatutako ezaugarriak betetzen, GHK-k bi aukera izango ditu: 
Baldintza Administratibo Berezien Agiriko 26. klausulan xedatutako baldintzetan 
kontratua suntsiaraztea; edo kontratua gauzatzen jarraitzea. Bigarren kasu horretan, 
gauzak gaizki egiteagatik, eguneko 300 euroko zigorra sortuko litzateke GHKren 
alde, harik eta konposta hitzartutako baldintzetan entregatu ahal izan arte, bien 
bitartean ezin izan baita produktua entregatu. 
 
Kontratuarekin aurrera jarraitzea erabaki arren, berandutzeagatik edo gauzak gaizki 
egiteagatik kontratatua betetzen ez den bitartean, GHK-k arestian aipatutako 
arrazoiak direla-eta, edozein momentutan kontratua suntsiaraztea erabaki dezake. 
 
24.3. Saiakerak ez egiteagatiko eta ziurtagiriak ez emateagatiko zigorrak.  
Aurreko paragrafoetan xedatutakoaz gain, kontratistak, berari egozteko arrazoiak 
direla-eta, saiakera mikrobiologikoak edo ontze-egoeraren saiakerak egin ez baditu, 
eta Ezaugarri teknikoen agirian xedatutakoaren arabera (edo kontratistak egitea 
hitzartutako gainerako baldintzen arabera), biohondakinaren Balorizazio Ziurtagiria 
eman ez badu, GHK-k bi aukera izango ditu: Baldintza Administratibo Berezien 
Agiriko 26. klausulan xedatutako baldintzetan kontratua suntsiaraztea, edo kontratua 
gauzatzen jarraitzea. Bigarren kasu horretan, egin gabeko egiaztapen, proba edo 
saiakeragatik edo eman gabeko ziurtagiriagatik sortzen den atzerapenagatik, 
eguneko 300 euroko zigorra ezarriko zaio kontratistari. 
 
Kontratuarekin aurrera jarraitzea erabaki arren, berandutzeagatik edo gauzak gaizki 
egiteagatik kontratatua betetzen ez den bitartean, GHK-k arestian aipatutako 
arrazoiak direla-eta, edozein momentutan kontratua suntsiaraztea erabaki dezake. 
 
 
24.4. Zigorren ordainketa 

Baldintza honetan zehaztutako zigor guztiak gauzatzeko, ordaindu beharreko 
zenbatekoa kontratistari kenduko zaio edo behin behineko bermetik kenduko da, eta 
erreklamazio-gaiak izango da ordaindu beharreko zenbatekoa eta behin betiko 
bermea gainditzen dituzten zenbatekoak. 
 
Sortutako kalte-galerak aurreikusitako zigorrak baino handiagoak balira, benetan 
sortutako kalteen araberako zenbateko osoa ordainaraziko da. 

 25. Jasotzea eta berme-epea. 

Kontratistak sinatutako kontratuan zehaztutako baldintzen arabera entregatu beharko 
du konposta, eta entrega egiten den momentuan, ongi jasotzen dela egiaztatu 
beharko da. Horretarako, GHK-k beharrezkoak jotzen dituen proba, egiaztapen, 
saiakera eta analisiak egin ahal izango ditu. 
 
Konposta entregatzean, GHK-k beharrezko proba, egiaztapen, saiakera eta analisiak 
egin ondoren, konposta entregatua izateko egoeran ez dagoela egiaztatzen badu, 
hori jasotze-aktan zehaztuko da, produktua itzuliko da, eta kontratistari epe berri bat 
emango zaio sinatutako kontratuaren eta Ezaugarri teknikoen agiri zehatzaren eta 
kontratuaren arabera, berriro ere, produktu horri tratamendua emateko.  
 
Hori guztia Baldintza Administratibo Berezien Agiriko 24. klausulan xedatutakoa 
eragotzi gabe. Halaber, GHk-k eskubidea izango du bere onespena lortzen ez duen 
konposta dela-eta, gauzak gaizki egiteagatiko zigorrak ezartzeko, era horretan, 
produktua jasotzeko egintza formala egin ahal izan dadin. 
 
Kontratuan xedatutako prozedura bete arte ezingo da konposta jaso. 
 
GHK-k kontratistari emandako epe berria igaro bada, eta honek ez badu konpostik 
entregatu, edo konposta entregatu arren, horrek ez badu GHKren onespena lortu, 
tratatutako biohondakina behin betiko ukatuko da. Kasu horretan, GHK prezioaren 
ordainketatik salbuetsita geratuko da, eta kontratua baliogabetu ahal izango du, 
Baldintza Administratiboen Agiriko 26. klausulan xedatutako baldintzetan. 
Kontratistak ez du ez jasotzeagatiko kalte-ordain ekonomikorik jasotzeko eskubiderik 
izango.  
 
Konposta jasotzean, GHK-k bere onespena ematen badu, bertan antzematen diren 
akats edo hutsengatiko erantzukizuna izango du, eta beraz, bermearen epea 
kontratuaren iraunaldiaren araberakoa izan beharko da, hori iraungi arte. 
 
Dagokion kontratuaren iraunaldian zehar, GHK-k nahi beste lagin hartu eta nahi 
beste proba, egiaztapen, saiakera eta analisi egin ahal izango ditu, edo kontratistari 
jarduera horiek egitea eska dakioke, beharrezkoa balitz, era horretan, produktuak 
eskatutako baldintzak eta araudi aplikagarria betetzen dituela bermatzeko. 

Aipatutako berme-epean zehar, GHKren ustez, kontratistari egozten zaizkion akats 
edo hutsengatik, konpostak ez badu bere xedea betetzen, GHk-k konposta ukatu 
ahal izango du berme-epea amaitu baino lehen, eta beraz, kontratistari itzuliko dio 
entrega horri dagokion konposta. Kasu horretan, kontratistak kargatu eta garraiatu 
beharko du konposta tratamendu-lekuraino. Itzulitako konposta kargatu, garraiatu eta 
deskargatzeko gastuak, baita tratamendu berria egin eta horren ondoren 
entregatzeko gastuak ere (karga, garraio, tratamendu eta deskarga-gastuak) 
kontratistaren kontura izango dira, eta arrazoi horrengatik ez du kalte-ordainik 
jasotzeko eskubiderik izango. 
 
Bermearen epea amaitu ondoren, hau da, dagokion kontratuaren iraunaldia amaitu 
ondoren, GHK-k aurkakorik adierazi ez badu, kontratista erantzukizunetik salbuetsita 
geratuko da. Hori guztia, legalki bidezkoa izan daitezkeen erantzukizun edo ardurak 
eragotzi gabe. 

26. Kontratuak suntsiaraztea 

26.1. Arrazoiak 
Kontratuak suntsiarazteko arrazoiak izango dira Sektore Publikoko Kontratuen 
Legearen Testu Bateratuko 223. artikuluan xedatutakoak, ondorio hauetarako 
bereziki aplikagarriak direnak, baita Baldintza Administratibo Berezien Agirian 
zehaztutakoak, eta oro har, kontratu-obligazioak ez betetzea, Kode Zibileko 1.124 
artikuluan xedatutakoari jarraiki. 
 
Edozein prozeduratan kaudimen gabezia deklaratuz gero, eta, hartzekodunen 
konkurtsoa bada, likidazio-fasean sartuz gero, kontratua suntsiarazi egingo da beti. 
Hartzekodunen konkurtsoa deklaratzen denean, eta likidazio-fasea hasten ez den 
bitartean, GHK-k kontratuarekin jarraitzeko aukera izango du, baldin eta, bere iritziz, 
kontratistak kontratua gauzatzeko berme nahikorik aurkezten badu. 
 
Aipatutako edozein suntsiarazpen-kasuetan, bai klausula honetan xedatutako 
baldintzetan, bai legalki bidezkoak diren bestelako arrazoiengatik, suntsiarazpena 
automatikoki egingo da, horretarako baldintza bakarra GHK-k bere erabakia 
kontratistari jakinaraztea delarik. 
 
Jakinarazpena jaso ondoren, kontratistak GHKri entregatuko dizkio aurrez GHK-k 
kontratistari entregatutako dokumentuak, GHK-k hala eskatuz gero. 
 
Halaber, GHK-k hala eskatuz gero, kontratistak GHKri entregatuko dio berak aldez 
aurretik entregatutako biohondakinarekin egindako konposta. 
 
GHK-k exekuzio-egoeraren akta bat idatziko du, eta bertan entregatutako 
biohondakinaren kopurua zehazteaz gain, jaso gabeko konpostaren kopurua eta hori 
ez jasotzeko arrazoiak zehaztuko dira. 

Kontratua bi aldeen adostasunez suntsiaraziko bada, ezin da egon kontratua 
suntsiarazteko kontratistari egotz dakiokeen kausarik, eta, gainera, ez du ez 
beharrezko ez komenigarri izan behar kontratuak irautea, interes publikoko arrazoiak 
direla-eta. 
 
26.2 Ondorioak 
Baldintza honetan xedatutako arrazoiak direla-eta kontratua suntsiaraztetik sortu 
daitezkeen erantzukizun ekonomikoak, baita legalki bidezkoak izan daitezkeen 
bestelako erantzukizun ekonomikoak ere, kontratua suntsitu eta dagokion 
dokumentazioa entregatu edo konposta jaso ondoren likidatuko dira, eta horrez ez 
du oztopatzen GHK-k zerbitzua ematen jarraitzea. 
 
Kontratua kontratistari egotzitako arrazoien ondorioz suntsiarazten denean, 
bidezkoak diren kalte eragozpenen ondorioz ordaindu beharreko kalte-ordainez gain, 
kontratuaren epe osorako aurreikusitako prezioaren % 20aren araberako zenbatekoa 
sortuko da GHKren alde (BEZa barne). Zenbateko horiek behin betiko bermetik eta 
kontratistari ordaindu beharreko preziotik kenduko dira, eta behin betiko bermearen 
eta kontratistari ordaindu beharreko zenbatekoak gainditzen baditu, horri buruzko 
erreklamazioa aurkeztu ahal izango da. 
 
Kontratua bi alderdiak ados jarrita suntsiarazten denean, alderdi baten eta bestearen 
eskubideak alderdiek balio osoz onartutakoari egokitu behar zaizkio. 

ERANSKINAK 

1. ERANSKINA: PARTAIDETZA ESKAERA 

 
 ……………………………jaun/andereak, ……………………………n helbidea duenak eta 
…………………………zenbakidun nortasun agiria duenak, ……………………………n 
helbidea duen, …………………………… eta ……………………………zenbakidun NAN edo 
IFZ duen .......................... enpresaren izenean eta ordezkaritzen, gaitasun juridikoa eta 
jarduteko gaitasuna dituelarik, BIOHONDAKINAREN TRATAMENDUA EGIN ETA 
KONPOSTA LORTZEKO ZERBITZUA ARAUTZEN DUEN ESPARRU AKORDIOA 
arautzen duten Baldintza Ekonomiko eta Administratiboen Agirian eta Ezaugarri teknikoen 
agirian zehaztutako xedapenak kontuan hartuz, 
 
 
ADIERAZTEN DU: 
 
 
Esparru Akordioan onartua izatea eskatzen duela. 
 
 
....................................n, 2013ko ...................................ren..........................an. 
 
 
Sin.: …………………………… 

2. ERANSKINA: ERANTZUKIZUNEZKO AITORPENA 

 
 ……………………………jaun/andereak, ……………………………n helbidea duenak eta 
…………………………zenbakidun nortasun agiria duenak, ……………………………n 
helbidea duen, …………………………… eta ……………………………zenbakidun NAN edo 
IFZ duen .......................... enpresaren izenean eta ordezkaritzen, gaitasun juridikoa eta 
jarduteko gaitasuna dituelarik, BIOHONDAKINAREN TRATAMENDUA EGIN ETA 
KONPOSTA LORTZEKO ZERBITZUA ARAUTZEN DUEN ESPARRU AKORDIOA 
arautzen duten Baldintza Ekonomiko eta Administratiboen Agirian eta Ezaugarri teknikoen 
agirian zehaztutako xedapenak kontuan hartuz  
 
ADIERAZTEN DU: 
 
Ez duela azaroaren 14ko 3/2011 Errege Dekretu Legegileak, Sektore Publikoko Kontratuei 
buruzko Legearen Testu Bateratua onartzen duenak, 60.1. artikuluan xedatutako kontratazio 
debekurik.  
 
....................................n, 2013ko ...................................ren..........................an. 
 
Sin.: …………………………… 

3. ERANSKINA: ADIERAZPENEN NOTARIO-AKTA, BALDIN ETA LIZITATZAILEAK, 
ESPARRU AKORDIOAN ONARTUA IZATEKO ESKATZEN DEN KAUDIMENA DUELA 
FROGATZEKO, BESTE ERAKUNDEEN KAUDIMENEAN OINARRITU NAHI BADU.  

 
……………………………jaun/andereak, ……………………………n helbidea duenak eta 
…………………………zenbakidun nortasun agiria duenak, ……………………………n 
helbidea duen, …………………………… eta ……………………………zenbakidun NAN edo 
IFZ duen .......................... enpresaren izenean eta ordezkaritzan, adierazten du 
BIOHONDAKINAREN TRATAMENDUA EGIN ETA KONPOSTA LORTZEKO ZERBITZUA 
ARAUTZEN DUEN ESPARRU AKORDIOAren lizitazio-baldintzen irismen osoa ezagutzen 
duela. Lizitazio horretara ...........................[enpresa lizitatzailearen izena] aurkezten da, eta 
adierazi du —atxikitako dokumentuetan frogatzen den moduan—, eskatutako kaudimena 
betetzen duela, eta halaber, adierazten du lizitatzaile hori esleipendun suertatzen bada, 
borondatea duela lizitatzaileari dagokion kontratua gauzatzeko beharreko baliabideak 
eskuragarri jartzeko, betiere Kode Zibileko 1.257 2 artikuluan xedatutakoa onartuz, eta ezer 
aldatu edo ordezkatu behar bada, Gipuzkoako Hondakinen Kudeaketa SAk horretarako 
berariazko baimena eman beharko du. 
 
Idatzi hau aurkeztean, Gipuzkoako Hondakinen Kudeaketa SA-k aipatutako konpromisoa 
onartuko du, baldin eta lizitatzaile hori esleipendun suertatzen bada. 
 
 
....................................n, 2013ko ...................................ren..........................an. 
 
 
Sin.: …………………………… 



 
 

- 40 - 

4. ERANSKINA. ASEGURUAK 

- Xedea: Kontratatutako zerbitzuaren ondorioz, kontratistaren langileek edo 
azpikontratatutako enpresako langileek, hirugarren pertsonei sor dakizkieken kalte eta istripu 
guztiei estaldura ematea, bai izaera publikokoak bai pribatukoak izan. 
 
Horretarako, kontratistak enpresa erantzukizun zibileko aseguru-poliza baten bitartez, arrisku 
horiekiko estaldura kontratatu duela frogatu beharko du Gipuzkoak Hondakinen Kudeaketa 
SAren aurrean. 
 
Halaber, indarrean dagoen araudiaren arabera derrigorrezkoak diren bestelako seguruak 
kontratatu eta mantentzea kontratistaren ardura izango da soilik. 
 
- Hartzailea: kontratuaren esleipenduna. 
 
- Aseguratua: kontratatutako hornidura ematen duten kontratistak edo azpikontratistak. 
 
- Hirugarrenak: polizaren ondorioetarako, kalte-ordainak jaso ditzaketen hirugarrenak izango 
dira Gipuzkoako Hondakinen Kontsortzioa eta Gipuzkoako Hondakinen Kudeaketa SA 
sozietatea. 
 
- Bermeak: ustiapena, patronala eta produktuak, eta zehazki, kalte pertsonal edo materialak 
eta horien ondoriozko galerak; istripuzko kutsadurak, aldatutako ingurumena konpondu eta 
errekuperatzeko kostuak zehatz-mehatz bermearen barne egon behar direlarik. 
 
- Kapital bermatua gutxienez: 600.000 €. 
 
- Kontratuaren iraupena: urtebete. 

5. ERANSKINA. BERME EREDUA 

.................................. entitateak, .......................................... zenbakidun IFK duenak eta 

..................................... helbidea duenak, egintza honetan parte hartzeko beharrezko boterea 
duelarik, eta agiri honetako beheko aldeak ahalorde askiesten arabera,  
...........................zenbakidun IFK duen ............................... erakundea BERMATZEN DU 
Gipuzkoako Hondakinen Kudeaketa SA sozietatearen aurrean, ....................................... 
euroko zenbatekoan, BIOHONDAKINAREN TRATAMENDUA EGIN ETA KONPOSTA 
LORTZEKO ZERBITZUAren kontratutik ondorioztatzen diren obligazioei erantzuteko. 
 
Entitate bermatzaileak bere entzukizunpean adierazten du urriaren 12ko 1.098/2001 Errege 
Dekretuak, Administrazio Publikoekiko Kontratuei buruzko Legearen Araudi Nagusia 
onartzen duenak, 56.2. artikuluan xedatutako baldintzak betetzen dituela. Berme hau 
solidarioki eman zaio zergadun nagusiari, eta eskusio, ordena eta zatiketa eskubideari 
espresuki uko egiten dio. Halaber, Gipuzkoako Hondakinen Kudeaketa SA sozietateak 
egindako lehen errekerimenduaren aurrean ordaintzeko konpromisoa hartzen du. 
 
Berme hau indarrean egongo da, harik eta Gipuzkoako Hondakinen Kudeaketa SAk hori 
ezeztu edo itzultzea baimendu arte. 
 
....................................n, 2013ko ...................................ren..........................an. 
 
Sin.: …………………………… 

6. ERANSKINA — ERANTZUKIZUNEZKO AITORPEN EREDUA, PLANTAK GHKren 
BIOHONDAKINA JASOTZEKO DUEN GAITASUNARI, PROZESU EPEARI, 
AMAITUTAKO KONPOSTA ENTREGATZEKO FORMATUEI ETA TRATAMENDU 
PLANTAREN DISTANTZIARI BURUZKOA (B.1, B.2. eta B.3. BALORAZIO IRIZPIDEAK) 

" ……………………………jaun/andereak, ……………………………n helbidea duenak eta 
…………………………zenbakidun nortasun agiria duenak, ……………………………n 
helbidea duen, …………………………… eta ……………………………zenbakidun NAN edo 
IFZ duen (pertsona fisikoa edo juridikoa bada) .......................... enpresaren izenean eta 
ordezkaritzen, gaitasun juridikoa eta jarduteko gaitasuna dituelarik, eta GHK-k 
biohondakinaren tratamendu-zerbitzua emateko Esparru Akordioa esleitzeko deitutako 
lizitazioaren jakinaren gainean dagoela,  
 
 
ADIERAZTEN DU: 
 
Lehenengoa.- Konpromisoa hartzen duela ASTERO GHKren 
……………………..………………. tona biohondakin jasotzeko, eta horiei dagokien 
tratamendua emateko ... ... ... ... ... ... ... ..asteko Prozesu Epean [letra eta zenbakitan 
adierazi] (ikus B.1 eta B.2 balorazio-irizpideak) 
 
Bere eskaintzan zehaztutako planta bakoitzaren jasotze eta tratamendu-gaitasun xehatua 
honakoa dela: 
 
Plantaren izena: Herria / Hiria GHKren biohondakinak jaso eta tratatzeko 

gaitasuna (tonak asteko) 
1. IZENA  1. HIRIA XX tona asteko 
2. IZENA  2. HIRIA YY tona asteko 
TONAK GUZTIRA  XX+YY tona asteko 
 
Bigarrena.- ................. (Gai dela/ez dela gai adierazi) GHKren biohondakinarekin egindako 
konposta big-bagetan itzultzeko, konposta zakuetan banatu eta kargatzeko kostua 
proposamen ekonomikoan eskainitako prezioaren barne dagoelarik (ikus B.3. balorazio-
irizpidea). 
 
Bigarrena.- ................. (Gai dela/ez dela gai adierazi) GHKren biohondakinarekin egindako 
konposta formatu ezberdineko zakuetan itzultzeko, konposta zakuetan banatu eta 
kargatzeko kostua proposamen ekonomikoan eskainitako prezioaren barne dagoelarik (ikus 
B.3. balorazio-irizpidea). 
 
Laugarrena. Gai dela GHKren biohondakinarekin egindako konposta ontziratu gabe 
itzultzeko, konposta kargatzeko kostua proposamen ekonomikoan eskainitako prezioaren 
barne dagoelarik. 
 
....................................n, 2013ko ...................................ren..........................an. 
 
Sin.: …………………………… 

7. ERANSKINA — KONPOSTA EROSTEKO ESKAINITAKO PREZIOARI BURUZKO 
ESKAINTZA EREDUA (B.4 BALORAZIO IRIZPIDEA) 

" ……………………………jaun/andereak, ……………………………n helbidea duenak eta 
…………………………zenbakidun nortasun agiria duenak, ……………………………n 
helbidea duen, …………………………… eta ……………………………zenbakidun NAN edo 
IFZ duen (pertsona fisikoa edo juridikoa bada) .......................... enpresaren izenean eta 
ordezkaritzen, gaitasun juridikoa eta jarduteko gaitasuna dituelarik, eta GHK-k 
biohondakinaren tratamendu-zerbitzua emateko Esparru Akordioa esleitzeko deitutako 
lizitazioaren jakinaren gainean dagoela,  
 
 
ADIERAZTEN DU: 
 
Lehenengoa.- Dagokion erantzukizunezko aitorpen ereduan zehaztutako Prozesu Epea 
igaro ondoren, eta GHK-k agiri honetako 21.2 klausulan xedatutakoa aplikatuz, hala 
eskatuko balu, konpromisoa hartzen dudala GHKri formula honen emaitza ordaintzeko: 
 
GHKri ordaindu beharreko zenbatekoa = "Konpost-tona bakoitzeko eskainitako prezioa" * 
"Konpost tona-kopurua". 
 
Non: 
 "Konpost-tona bakoitzeko eskainitako prezioa " ........... (zenbakitan adierazi) euro/tonako 
delarik. 
"Konpost-tona bakoitzeko eskainitako prezioa" "Prozesu Epean" zehar jasotako tona-kopuru 
osoa bider 0,25 delarik.  
 
....................................n, 2013ko ...................................ren..........................an. 
 
Sin.: …………………………… 

8. ERANSKINA — BERARIAZKO KONTRATURAKO PROPOSAMEN EKONOMIKOAREN 
EREDUA (B.5 BALORAZIO IRIZPIDEA). 

 " ……………………………jaun/andereak, ……………………………n helbidea duenak eta 
…………………………zenbakidun nortasun agiria duenak, ……………………………n 
helbidea duen, …………………………… eta ……………………………zenbakidun NAN edo 
IFZ duen (pertsona fisikoa edo juridikoa bada) .......................... enpresaren izenean eta 
ordezkaritzen, gaitasun juridikoa eta jarduteko gaitasuna dituelarik, eta GHK-k 
biohondakinaren tratamendu-zerbitzua emateko Esparru Akordioa esleitzeko deitutako 
lizitazioaren jakinaren gainean dagoela,  
 
ADIERAZTEN DU: 
 
Lehenengoa.- Kontratua gauzatzeko konpromisoa hartzen duela guztira tratatutako tonako ... 
... ... ... ... ... ... ... ... ... ……………….[letra eta zenbakitan adierazi] euroko prezioan (BEZik 
gabe) guztira. 
 
 Prezioaren barne daudela mozkin industriala, gastu orokorrak, eta kontratua 
gauzatzeak sor ditzakeen bestelako gastuak. 
 
 Zenbateko hori areagotu egingo dela BEZarekin, hau da, ..................................... 
[letra eta zenbakitan adierazi]  euro. 
 
Bigarrena.- “Tratamendu-plantaren distantzia” San Markoseko Transferentzia Plantatik (San 
Markos bidea z/g Donostia)  ……………………. [letra eta zenbakitan adierazi] kilometrokoa 
dela, txostenera atxikitako dokumentazioan justifikatutakoaren arabera. (ikus B.5 balorazio-
irizpidea) 
 
Taula hau bete: 
 
Plantaren izena: Helbide zehatza (kalea, 

zenbakia, udalerria) 
San Markoseko Transferentzia 
Estaziotik plantara arte dagoen 
kilometro-kopurua  

1. IZENA  1. HIRIA XX kilometro 
2. IZENA  2. HIRIA YY kilometro 
Batez besteko distantzia haztatua ZZ kilometro 
 
Hirugarrena.- Klausula Ekonomiko-Administratiboen Agiria eta Ezaugarri teknikoen agiria 
ezagutzen dituela, eta kontratuaren barne dauden atal gisa, horiek erabat onartu eta ontzat 
hartzen dituela. 
 
Laugarrena.- Kontratu hau egiteko indarrean dagoen araudiak eskatzen dituen baldintza eta 
betebehar guztiak betetzen dituela. 
 
Bosgarrena.- Halaber, lan eta zerga-esparruan indarrean dagoen legedia betetzeko 
konpromisoa hartzen duela. 
 
 
....................................n, 2013ko ...................................ren..........................an. 

Sin.: ……………………………  
 


